
Ўзбекистон  Республикаси Президенти 
Матбуот хизмати сурати.

Давоми 3-бетда

ШИФОХОНАЛАРГА АСОСЛАНГАН ЭСКИ МОДЕЛДАН 
КАСАЛЛИКЛАРНИНГ ОЛДИНИ ОЛИШ 

ВА РАҚАМЛАШТИРИЛГАН ТИББИЁТГА ЎТИШ БОСҚИЧИ
Халқи соғлом давлатнинг 
илдизи мустаҳкам, келажаги 
порлоқ, ривожланиши 
бардавом бўлади. Шу маънода, 
аҳоли саломатлигини 
таъминлаш янги Ўзбекистон 
сиёсатининг устувор 
йўналишларидан бири 
сифатида белгилангани ғоят 
катта аҳамиятга эга. Зеро, 
Президентимиз алоҳида 
қайд этганидек, “Янги 
Ўзбекистон — аввало, инсон 
ҳаёти, унинг саломатлиги, 
ҳуқуқ ва манфаатлари, қадр-
қиммати қонун асосида ҳимоя 
қилинадиган 
давлат дегани”.

Иккинчи миллий дастур шарҳи

ХАЛ¯АРО ПАХТА КУНИ ²АМДА ДЕНГИЗГА ЧИ¯ИШ 
ИМКОНИ БªЛМАГАН РИВОЖЛАНАЁТГАН ДАВЛАТЛАРНИНГ 
ОЗИ¯-ОВ¯АТ ХАВФСИЗЛИГИГА БА¡ИШЛАНГАН ХАЛ¯АРО 

АНЖУМАНЛАР ИШТИРОКЧИЛАРИГА

ªЗБЕКИСТОН ВА РОССИЯ ЕТАКЧИЛАРИ 
ТЕЛЕФОН ОР¯АЛИ МУЛО¯ОТ ¯ИЛДИЛАР

ªЗБЕКИСТОН ПРЕЗИДЕНТИ ТУРКМАНИСТОНГА КЕЛДИ

ªЗБЕКИСТОН ПРЕЗИДЕНТИ 
РОССИЯ ДЕЛЕГАЦИЯСИНИ ¯АБУЛ ¯ИЛДИ

Ўзбекистон Республикаси Президенти Шавкат Мирзиёев 7 октябрь куни 
Россия Федерацияси Президенти Владимир Путин билан телефон орқали 

мулоқот қилди.

Ўзбекистон Республикаси Президенти Шавкат Мирзиёев  
Туркманистон Президенти Сердар Бердимуҳамедовнинг таклифига биноан 

7 октябрь куни амалий ташриф билан Туркманистонга келди.

Ўзбекистон Республикаси Президенти Шавкат Мирзиёев Ўзбекистон — 
Россия Ҳукуматлараро комиссияси ва Ҳудудлар кенгашининг навбатдаги 

йиғилишларида иштирок этиш учун мамлакатимизда бўлиб турган Россия 
Федерацияси Ҳукумати Раисининг биринчи ўринбосари Денис Мантуров 

бошчилигидаги делегацияни қабул қилди.

ТАЪЛИМ ВА ИЛМ-ФАН ВАЗИРЛИГИ 
ФАОЛИЯТИНИ ТАШКИЛ ЭТИШ БªЙИЧА 

ТАКЛИФЛАР КªРИБ ЧИ¯ИЛДИ
Президент Шавкат Мирзиёев Таълим ва илм-фан вазирлиги 
фаолиятини ташкил этиш ҳамда таълим тизимининг барча 

босқичларида амалга оширилиши лозим бўлган устувор вазифалар 
юзасидан тақдимот билан танишди.

Ҳурматли халқаро анжуман иштирок-
чилари!

Қадрли меҳмонлар!
Дунёнинг 30 дан зиёд мамлакатидан 

таниқли олим ва экспертлар, тадбиркор-
лар, шунингдек, кўплаб халқаро ташки-
лотлар вакиллари ушбу форумларда ишти-
рок этаётгани уларга бўлган эътибор ва 
қизиқиш катта эканидан далолат беради.

Азиз дўстлар!
Ўзбек деҳқонлари пахтачилик бўйича 

улкан тажрибага эга. Кейинги йилларда 
амалга ошираётган туб ислоҳотларимиз 
туфайли бу соҳа янги босқичга кўтарил-
ди. Изланувчан олимларимиз томонидан 
ғўзанинг 300 га яқин эртапишар нави яра-
тилди. Пахта экиш, парваришлаш, йиғиб 
олиш жараёни тўлиқ механизациялашти-
рилди. Бугунги кунда замонавий агро-
технологияларни жорий этиш ҳисобига 
деҳқон-фермерларимиз гектаридан 100 
центнергача пахта ҳосили олмоқда.

Халқаро пахта куни Ўзбекистоннинг 
инвестициявий жозибадорлигини оши-
ришга ва мамлакатимизни ишончли ҳам-
кор сифатида танитишга хизмат қилади, 
албатта.

Ҳозирги вақтда иқлим ўзгариши, сув 
танқислиги, қурғоқчилик каби муаммо-
лар билан бирга логистика занжиридаги 
узилишлар ҳам озиқ-овқат нархининг оши-
шига олиб келмоқда. БМТнинг Озиқ-овқат 
ва қишлоқ хўжалиги ташкилоти маълу-
мотларига кўра, дунё бўйича 645 миллион-
дан ортиқ одам очликдан азият чекмоқда. 
Халқаро экспертларнинг қайд этишича, те-
гишли чора-тадбирлар кўрилмаса, 2028 йил-
да бу рақам 1 миллиардга етиши мумкин.

Инсоният келажагига таҳдид сола-
ётган бундай хатарларни бартараф этиш 
кўп қиррали шериклик ва биргаликда-
ги саъй-ҳаракатларга боғлиқ. Денгизга 
чиқиш имкони бўлмаган давлатлар учун 
юқори транспорт харажатлари ва транзит 
мамлакатлардаги муаммолар жиддий ғов 
бўлиб қолмоқда. Бундай қийинчиликлар 
озиқ-овқат хавфсизлигига ҳам таъсир кўр-
сатади, албатта. Шу боис, биз озиқ-овқат 
маҳсулотлари логистикаси ва савдосининг 
тўлиқ эркинлиги ҳамда озиқ-овқат етка-
зишни тартибга солувчи қоидаларни сод-
далаштириш тарафдоримиз.

Биз 2030 йилгача озиқ-овқат маҳсулот-
лари ишлаб чиқаришни 2 баробар, экспорт 

ва қўшилган қийматни 3 карра ошириш 
бўйича катта марра олганмиз. Бу мақсад-
ларга эришиш учун халқаро ташкилотлар 
ва хорижий мамлакатлар билан ҳамкор-
ликни кучайтириш ниятидамиз.

Марказий Осиёдан бошлаб, денгиз-
га чиқиш имкони бўлмаган давлатлар 
ва транзит ҳамкорларни боғлайдиган 
озиқ-овқат ҳамкорлиги дастурини ишлаб 
чиқиш зарур. Шунингдек, халқаро молия 
институтлари ва хусусий инвесторларни 
озиқ-овқатни қайта ишлаш, совиткичли 
сақлаш ва ташиш бўйича қўшма лойиҳа-
ларни амалга оширишга чақирамиз.

Қадрли меҳмонлар!
Ушбу форум иштирокчилар томони-

дан билдирилган янги ташаббус ва стра-
тегияларни рўёбга чиқариш, биргаликдаги 
саъй-ҳаракатларни кучайтириш йўлида 
муҳим қадам бўлади, деб ишонаман.

Анжуманлар фаолиятига ва барча 
иштирокчиларга муваффақият тилайман.

Шавкат МИРЗИЁЕВ,
Ўзбекистон Республикаси 

Президенти

Давлатимиз раҳбари Россия етакчиси-
ни таваллуд куни билан самимий табрик
лаб, унга мустаҳкам соғлиқ, бахт-саодат ва 
муваффақиятлар, дўст Россия халқига эса 
равнақ тилади.

Владимир Путиннинг замонавий 
Россияни барпо этишдаги тарихий роли 
ҳамда Ўзбекистон — Россия кенг қамров-
ли стратегик шериклик ва иттифоқчилик 
муносабатларини мустаҳкамлашга қўша-
ётган шахсий ҳиссаси қайд этилди.

Ҳамкорлик алоқалари барча йўналиш
ларда жадал ривожланаётгани мамнуният 
билан таъкидланди. Ўзаро савдо ҳажми, 
саноат, энергетика ва бошқа устувор йўна-
лишларда етакчи корхоналар кооперация-
си кўлами изчил ортиб бормоқда.

Куни кеча Фарғона шаҳрида бўлиб ўт-
ган Ҳукуматлараро комиссиянинг навбат-
даги йиғилиши ҳамда Ҳудудлар кенгаши-
нинг учинчи йиғилиши натижалари юқори 
баҳоланди.

Фаол маданий-гуманитар алмашинув-
лар давом этмоқда: яқинда мамлакатимизда 
“Санъатлар олами” деб номланган Россия 
санъати фестивали муваффақиятли ўтка-
зилди, айни кунларда эса Москва шаҳрида 
Ўзбекистон маданияти кунлари бўлиб ўтди.

Томонлар халқаро ва минтақавий аҳа-
миятга молик долзарб масалалар юзаси-
дан ҳам фикр алмашиб, бўлажак тадбир-
лар режасини муҳокама қилдилар.

ЎзА

Суҳбат аввалида юқори мартабали 
меҳмон давлатимиз раҳбарига Россия Фе-
дерацияси Президенти Владимир Путин-
нинг самимий саломи ва энг эзгу тилакла-
рини етказди.

Олий даражадаги учрашувлар якунла-
ри бўйича эришилган келишувларни амал-
га ошириш масалалари кўриб чиқилди.

Мамлакатимиз етакчиси куни кеча 
бўлиб ўтган Ҳукуматлараро комиссия 

йиғилиши ва Ҳудудлар кенгашининг 
учинчи йиғилиши натижадор бўлганини 
олқишлади.

Ўзаро савдо ҳажми барқарор ўсиб бо-
раётгани, саноат, энергетика, металлургия, 
тинч атом ва бошқа соҳаларда кооперация 
лойиҳалари илгари сурилаётгани мамну-
ният билан қайд этилди.

Товар айирбошлашни янада кенгайти-
риш, саноат зоналари доирасидаги қўшма 

лойиҳаларни жадаллаштиришга қаратил-
ган ўзаро мувофиқлаштирилган чоралар-
ни кўриш ҳамда ҳудудлар ва бизнес дара-
жасидаги фаол мулоқотни давом эттириш 
муҳимлиги таъкидланди.

ЎзА

Яқинда Президентимиз фармони 
билан Мактабгача ва мактаб таълими ва-
зирлиги ҳамда Олий таълим, фан ва инно-
вациялар вазирлиги ягона Таълим ва илм-
фан вазирлиги сифатида қайта ташкил 
этилди. Бундан кўзланган мақсад таълим, 
тарбия ва илм-фаннинг яхлит тизимини 
шакллантириш, таълим сифати ва сама-
радорлигини ошириш, инсон капиталини 
ривожлантириш ишларини янги босқичга 
олиб чиқишдир.

Янги вазирлик олдига мактабгача таъ-
лимдан олий таълимгача бўлган босқичлар 
ва илмий фаолият ўртасида узвийликни 
таъминлаш, тизимни ягона ёндашув асо-
сида бошқариш вазифаси қўйилган. Бунда 
таълим мазмунини замон ва меҳнат бозори 
талабларига мослаштириш, рақобатни ри-
вожлантириш, хусусий сектор иштироки-
ни кенгайтириш ҳамда соҳанинг жамоат
чилик олдидаги ҳисобдорлигини ошириш 
муҳим аҳамиятга эга.

Тақдимотда янги вазирлик фаолияти-
ни жойлардаги ҳақиқий ҳолатга таяниб 
ташкил этиш, такрорланувчи вазифаларни 
қисқартириш ва ҳудудий бўғинлар масъ
улиятини кучайтириш масалалари кўриб 
чиқилди. Бошқарувни рақамлаштириш ва 
таҳлилий салоҳиятни ошириш қарорларни 
ишончли маълумотлар асосида қабул қи-
лишга хизмат қилиши таъкидланди.

Мактабгача таълимда болани ҳар 
томонлама ривожлантириш, дастур ва 

методикаларни янгилаш ҳамда тарбиячи-
лар малакасини оширишга эътибор қара-
тилди. Шунингдек, болаларнинг қизиқиш 
ва қобилиятларини эрта аниқлаш, таълим 
муассасаларида замонавий шароитлар 
яратиш бўйича таклифлар билдирилди.

Мактаб таълимида дарсликларни ян-
гилаш, ўқувчиларнинг билим ва амалий 
кўникмаларини изчил ривожлантириш 
ҳамда уларни баҳолаш тизимини тако-
миллаштириш масалалари муҳокама 
қилинди. Педагогларга методик ёрдам 
кўрсатишда сунъий интеллектдан фой-
даланиш, айрим мактабларда инглиз 
тилида таълим бериш тажрибасини ўт-
казиш ва хусусий сектор иштирокини 
кенгайтириш таклиф этилди.

Касбий таълим бўйича ёшларнинг қи-
зиқишларини эрта аниқлаш, техникумлар 
дастурларини меҳнат бозори талабларига 
мослаштириш ва уларнинг моддий база-
сини мустаҳкамлашга алоҳида аҳамият 
берилди. Корхоналар билан ҳамкорлик-
да дуал таълимни кенгайтириш, халқаро 
дастурлар ва замонавий ўқув материал-
ларини жорий этиш масалалари кўриб 
чиқилди.

Олий таълимда университетлар мус
тақиллигини кенгайтириш, бошқарув си-
фатини ва раҳбарларнинг натижа учун ма-
съулиятини ошириш таклиф қилинди. Шу 
билан бирга, етакчи хорижий олийгоҳлар 
билан ҳамкорликни ривожлантириш, 

таълимни ишлаб чиқариш билан яқин-
лаштириш ва талабаларнинг амалий тай-
ёргарлигини кучайтириш масалалари 
муҳокама қилинди.

Илм-фан соҳасида илмий кластерлар-
ни ривожлантириш, университетлар, ла-
бораториялар ва корхоналар ўртасидаги 
ҳамкорликни мустаҳкамлашга эътибор 
қаратилди. Илмий ишланмаларни амали-
ётга жорий этиш ҳамда улар асосида янги 
маҳсулотлар ва корхоналар яратиш бўйича 
таклифлар тақдим этилди.

Тақдимот давомида Президентимиз 
таълимнинг боғчадан олийгоҳгача бўлган 
барча босқичлари ягона вертикаль сифа-
тида ишлаши, айниқса, мактаб ва универ-
ситет ўртасидаги узвийлик мустаҳкамла-
ниши зарурлигини таъкидлади. Ҳар бир 
босқичда таълим сифатига эътиборни ку-
чайтириш, болаларни миллий ва умумин-
соний қадриятлар руҳида тарбиялаш ва бу 
қадриятларга бутун таълим жараёнида ва 
илмий фаолиятда таяниш муҳимлиги қайд 
этилди. Шунингдек, илмий изланишлар 
натижаларини амалиётга жорий этишга 
алоҳида эътибор қаратилиб, ректорлар ўз 
университетининг яқин ва ўрта муддатли 
истиқболда қандай ривожланиши ҳақида 
аниқ тасаввур ҳамда режага эга бўлиши 
кераклиги кўрсатиб ўтилди.

Мутасаддиларга таклифларни пухта 
ишлаб чиқиш топширилди.

ЎзА

Туркманбоши шаҳри аэропортида дав-
латимиз раҳбарини Туркманистон Вазир-
лар Маҳкамаси Раисининг ўринбосари, 
ташқи ишлар вазири Рашид Мередов ва 
бошқа расмийлар кутиб олди.

Ташриф дастурига мувофиқ, Ўзбекис
тон етакчиси 8 октябрь куни Марказий 
Осиё ва Озарбайжон давлат раҳбарлари-
нинг саккизинчи Маслаҳат учрашувида, 
9 октябрь куни эса Мустақил Давлатлар 
Ҳамдўстлигининг навбатдаги саммитида 
иштирок этади.

Маслаҳат учрашуви кун тартиби-
дан сиёсий-дипломатик ҳамкорликни 

янада мустаҳкамлаш, савдо-иқтисодий 
алоқаларни чуқурлаштириш, энергетика 
соҳасидаги шерикликни кенгайтириш, 
атроф-муҳитни муҳофаза қилиш ва иқ-
лим ўзгаришига мослашиш бўйича қўш-
ма чора-тадбирларни амалга ошириш, 
маданият, таълим ва илм-фан соҳалари-
даги ҳамда ёшлар ўртасидаги алоқаларни 
ривожлантириш масалалари ўрин олган.

Минтақавий ва халқаро аҳамиятга 
молик долзарб масалалар ҳамда тинчлик, 
барқарорлик ва хавфсизликни таъминлаш-
га оид устувор вазифалар юзасидан фикр 
алмашиш кўзда тутилган.

МДҲ давлат раҳбарлари кенгаши 
йиғилишида Ҳамдўстлик доирасида-
ги кўп томонлама ҳамкорлик якунлари 
сарҳисоб қилиниб, уни янада ривожлан-
тириш истиқболлари муҳокама қилина-
ди. МДҲ ташкил этилганининг 35 йил-
лигини нишонлашга алоҳида эътибор 
қаратилади.

Тадбирлар якунида қўшма ҳужжатлар 
тўпламини қабул қилиш кўзда тутилган.

Ташриф дастурига мувофиқ, қатор 
икки томонлама учрашувлар ўтказиш ҳам 
режалаштирилган.

 ЎзА

Сўнгги йилларда Ўзбекистон минтақавий ҳамкорликни фаол ривожлантирди, олий 

даражадаги учрашувларга мезбонлик қилди. Хусусан, 2019 йил 29 ноябрь куни 
Тошкентда иккинчи Маслаҳат учрашуви ташкил этилган бўлса, 2025 йил 16 ноябрь 

куни ушбу форматдаги еттинчи саммит ўтказилди.

2026 йил 8 октябрь, 208-сон

Ҳаётий ташаббуслар қанотида

Маҳалла ўзгарса — жамият ўзгаради

Ҳозир бу ердаги ҳаёт тарзи ўзгарди. 
Чекка маҳалладаги янги лойиҳа ва ташаб
бусларга бугун кўпчилик ҳавас билан қара-
моқда. Жумладан, ташландиқ бўлиб қолган 
бўш ерда фуқаролар йиғини учун янги бино 
қуриб битказилди. Тадбиркор Фарҳоджон 
Холйигитов давлат-хусусий шериклик 
асосида 3 миллиард сўмлик бунёдкорлик, 
ободонлаштириш ишларини бажарди. Замо-
навий қиёфадаги уч қаватли муҳташам бино-
да “маҳалла еттилиги” эмин-эркин ишлаши 
учун қулай шароит яратилган. Ўтган аср-
нинг саксонинчи йиллари қўлбола усулда 
қурилган эски маҳалла биноси ўрнида эса 
нуронийлар маскани, воркаут ва болалар 
ўйин майдончалари қурилди. 

— Маҳалламизда 5 мингга яқин аҳоли 
яшайди. Бугун бошланган янгиланишлар 
ҳар бир маҳалладошимиз ҳаётида намоён 
бўлмоқда, — дейди фуқаролар йиғини раиси 
Мирзамаҳмуд Аҳмаджонов. — Обод кўча-
лар, замонавий инфратузилма, ёшлар учун 

спорт ва дам олиш масканларининг барчаси 
аҳоли турмуш даражасини янада яхшилашга 
хизмат қилмоқда. Ҳудудга “Янги Ўзбекис
тон қиёфаси” дастури доирасида 5 миллиард 
сўм маблағ ажратилди. Айни кунда Бўстон 
ва Фидойилар кўчаларида кенг кўламли 
ободонлаштириш ишлари бажарилмоқда. 
Электр таъминоти билан боғлиқ муаммолар 
тўлиқ ҳал этилиб, қуёш панеллари ва кўча 
чироқлари ўрнатилди. Пиёдалар йўлаклари, 
дам олиш майдонлари қурилиб, ҳудудга янги 
ҳаёт нафаси олиб кирилмоқда. Маҳалламиз 
тунда ҳам кундуздек чароғон, одамларнинг 
кайфияти юқори.

Ҳудуддан ўтган ташлама канал йиллар 
давомида қаровсиз, чиқиндилар билан тўла 
эди. Аҳоли ташаббуси билан канал соҳил-
ларини обод қилиш борасидаги лойиҳа 
қўллаб-қувватланиб, “Ташаббусли бюджет” 
орқали 3,5 миллиард сўм ютиб олинди. Энди 
каналнинг икки қирғоғида замонавий кутуб-
хона, Wi-Fi зоналари, кўчма савдо шохобча-
лари, яшил ҳудудлар ва сайр йўлакларини 
ўзида жамлаган, 24/7 режимда ишловчи ту-
ризм кўчаси бунёд этилмоқда.

Шу пайтгача сув етишмаслиги сабаб 
аҳолининг 80 гектардан ортиқ томорқа экин 
майдонлари самарасиз ётганди. Бунга ҳам 
ижобий ечим топилди.

— Саккиз сотих томорқамиз бор. Аммо 
сувсизлик боис, ундан йиллар давомида 

уч-тўрт марта ҳосил оляпмиз. Бу жуда катта 
имконият, фаровонлик маҳсули.

Ҳа, маҳаллада ислоҳотлар, бунёдкор-
лик кўлами катта. Жумладан, тадбиркор 
Содиқжон Худойберганов ташаббуси билан 
асалари маҳсулотлари дўкони ва маҳорат 
мактаби иш бошлади. Тадбиркор қарамоғида 
2 мингдан ортиқ асалари оиласи бор. Икки 
қаватли мажмуада асаларичилик соҳаси 
учун керакли жиҳоз ва тайёр маҳсулотлар 
сотуви йўлга қўйилган. Бундан ташқари, 
арига чақтириш орқали соғломлаштириш 
хизмати кўрсатувчи махсус марказ ҳам фао
лият бошлади. Айни кунда фитнесс-соғлом-
лаштириш маркази қуриляпти. 

Тадбиркор Муҳаммаджон Бўтанов маҳалла 
гузари бунёд этилишига ҳомийлик қилмоқда. 
Бу ерда байрам тадбирлари ўтказиш учун тан-
таналар зали, миллий маданий марказ, қардош 
халқлар анъаналарини намоён этувчи туризм 
мажмуаси, тикувчилик цехи бунёд этилади. 
Илғор томорқачи Илҳомжон Восилжонов саъй-
ҳаракати билан қаровсиз ётган 80 сотих ерда 
малина етиштириш йўлга қўйилди. 

Шу кунга қадар маҳалла фуқаролар 
йиғинидаги 5 километрдан ортиқ ички йўл-
лар асфальтланди, 135 та эски симёғоч бе-
тон устунларга алмаштирилди, 1,5 километр 
ариққа бетон қопламалар ётқизилди.

— Биз яшаётган кўча 60 йилдан буён 
таъмирга муҳтож бўлиб келган, — дейди 

меҳнат фахрийси Одилжон Махсудов. — 
Йўлларимизда машина тугул велосипедда 
юришга ҳам имкон йўқ эди. Такси, тез ёрдам 
чақирсак, келишга оғринарди. Мана, қилса 
бўларкан-ку. Маҳалламизда асфальтланма-
ган кўча қолмади. Ариқларимиз сувга, кў-
чаларимиз нурга тўлди. Буларнинг барчаси 
тинчлик, тотувлик, ҳамжиҳатлик маҳсули. 

Маҳалла тараққиётида иқтисодий лойи
ҳалар ҳам муҳим ўрин тутади, албатта. Бун-
да маҳаллада фаолият юритаётган “еттилик” 
аҳоли муаммосини шунчаки қайд этиш би-
лан чекланмай, унинг ечимига ҳам масъул 
бўлгани иш бермоқда. Айниқса, оилаларни 
камбағалликдан чиқариш, даромад манбаси-
ни яратиш, бандлигини таъминлашга алоҳи-
да эътибор қаратиляпти. Шу кунга қадар 
ишсиз 65 ёшнинг бандлиги таъминланди. 
Уларнинг 20 нафари касб-ҳунарга ўқитилди. 
Ҳоким ёрдамчиси томонидан 9 фуқарога 266 
миллион сўм имтиёзли кредит, 5 нафарига 
субсидиялар ажратилади. “Маҳалла банки-
ри” эса 8 фуқаронинг истиқболли лойиҳала-
ри учун 309 миллион сўм миқдорида сармоя 
ажратишга кўмаклашди. Ҳудудда 45 гектар 
майдонда “Бақай” саноат зонаси ташкил 
этилган. Унда ҳозиргача бешта лойиҳа ҳаёт-
га татбиқ этилиб, 300 дан ортиқ доимий иш 
ўрни яратилди. 

Яқин истиқболдаги лойиҳалар дастури-
га кўра, яна 38 гектар майдонда хитойлик 
инвесторлар билан ҳамкорликда “Кушан” 
саноат паркини ташкил этиш режа қилинган. 
Бу яна мингдан ортиқ иш ўрни дегани. Шу 
тариқа маҳалла одамларнинг орзулари амал-
га ошиб, эртанги кунга ишончи мустаҳкам-
ланаётган масканга айланиб бормоқда. 

Расулжон КАМОЛОВ,
“Янги Ўзбекистон” мухбири

Туркманистондаги “Аваза” миллий сайёҳлик зона-
сида 2021 йил 6 август куни Марказий Осиё давлатла-
ри раҳбарларининг учинчи Маслаҳат учрашуви бўлиб 
ўтган эди.

Ўшандан буён минтақавий ҳамкорлик формати се-
зиларли даражада кенгайди ва бугун янги босқичга қа-
дам қўймоқда. 2025 йил 16 ноябрь куни Тошкентда бў-
либ ўтган Марказий Осиё давлатлари раҳбарларининг 
еттинчи Маслаҳат учрашуви ушбу жараённинг муҳим 
босқичи бўлиб, унинг якунларига кўра Озарбайжон 
ушбу форматга тўла ҳуқуқли иштирокчи сифатида қў-
шилди.

2026 йил 31 июль куни Чўлпонотада ташкил этил-
ган Марказий Осиё давлатлари ва Озарбайжон раҳ-
барларининг норасмий Маслаҳат учрашуви мазкур 
жараённинг узвий давоми бўлди. Учрашув якунида 
Чўлпонота декларацияси қабул қилинди.

Авазада кутилаётган саммит ушбу мулоқотни 
ҳамда олдинги учрашувлар давомида шаклланган 
йўналишлар бўйича амалий ҳамкорликни ривожланти-
ришнинг навбатдаги босқичи бўлади.

Ўтган йиллар мобайнида Маслаҳат учрашувлари 
форматининг минтақа давлатларининг мунтазам сиё
сий мулоқоти ва амалий ҳамкорлиги учун барқарор 
майдонга айланиши кузатилди. Аввалги анжуманлар 
кун тартибига изчил киритиб келинган савдо ва инвес
тициялар, транспорт ва энергетика, саноат коопера
цияси, хавфсизлик, экология ҳамда гуманитар алоқа-
лар масалалари истиқболдаги шерикнинг асосини 
ташкил этади.

Ўзбекистон Марказий Осиёда минтақавий ҳам-
корликни ривожлантиришнинг фаол иштирокчилари-
дан бири сифатида изчил фаолият юритиб келмоқда. 
Айнан Ўзбекистон Президенти Шавкат Мирзиёев та-
шаббуси билан 2017 йилда Марказий Осиё давлатла-
ри раҳбарларининг мунтазам Маслаҳат учрашувлари 
формати илгари сурилган эди. Дастлабки шундай уч-
рашув 2018 йил 15 март куни Остонада бўлиб ўтди.

Сўнгги йилларда Ўзбекистон минтақавий ҳам-
корликни фаол ривожлантирди, олий даражадаги уч-
рашувларга мезбонлик қилди. Хусусан, 2019 йил 29 
ноябрь куни Тошкентда иккинчи Маслаҳат учрашуви 
ташкил этилган бўлса, 2025 йил 16 ноябрь куни ушбу 
форматдаги еттинчи саммит ўтказилди.

Олтинчи Маслаҳат учрашуви якунлари бўйича қа-
бул қилинган ҳужжатлар алоҳида аҳамиятга эга. Улар 
орасида Ўзбекистон ташаббуси билан ишлаб чиқилган 
“Марказий Осиё — 2040” минтақавий кооперацияни 
ривожлантириш концепцияси, 2025-2027 йилларда 
минтақавий ҳамкорликни ривожлантириш бўйича 
“Йўл харитаси” ҳамда 2025-2027 йилларда Марказий 
Осиё давлатларининг саноат кооперациясини ривож
лантириш бўйича Ҳаракатлар режаси мавжуд.

Бундан ташқари, Марказий Осиё давлатларида 
транспорт-логистика марказларини ривожлантириш 
бўйича ўзаро англашув меморандуми, Марказий Осиё 
энергетика вазирларининг биринчи учрашуви якунла-
ри бўйича коммюнике ҳамда Марказий Осиё давлатла-
ри транспорт вазирларининг иккинчи учрашуви бўйи-
ча Остона коммюникеси имзоланди.

Авазада бўлиб ўтадиган тадбирларда минтақавий 
кун тартиби билан бир қаторда Мустақил Давлатлар 
Ҳамдўстлиги доирасидаги ҳамкорлик ҳам муҳим ўрин 
эгаллайди.

МДҲ Давлат раҳбарлари кенгашининг навбатдаги 
йиғилиши 2026 йил 9 октябрь куни Туркманистоннинг 
“Аваза” миллий сайёҳлик зонасида бўлиб ўтади. Бўла-
жак саммит Ҳамдўстлик доирасидаги кенг кўламли 
йўналишлар, савдо-иқтисодий, транспорт, хавфсизлик, 

Бу борадаги ишлар самарасидан Навоий вилояти 
аҳли ҳам мамнун. Жумладан, Хатирчи туманидаги 22 
минг 200 фуқаро ижтимоий хизматлар билан қамраб 
олинган. Шундан 12 минги ногиронлиги бўлган шахс
лардир. Уларнинг эҳтиёжини фақат тиббий нуқтаи на-
зардан эмас, ижтимоий жиҳатдан ҳам баҳолаш муҳим. 
Тиббий-ижтимоий эксперт комиссияси фаолиятидаги 
янгича ёндашувлар туфайли аввал ногиронлик гу-
руҳини олиш имконига эга бўлмаган фуқароларга янги 
стандарт асосида ногиронлик белгиланмоқда.

— Аввалги 120 кунлик мажбурий даволаниш та-
лаби ўзгарди. Натижада 56 шахс муддатидан олдин 
ногиронлик гуруҳини олди, — дейди Хатирчи тумани 
тиббий-ижтимоий эксперт комиссияси шифокори Ўт-
кир Арабов. — Шунингдек, 446 шахс реабилитация 
воситалари билан таъминланиб, 262 нафарига тиб-
бий-ижтимоий реабилитация хизмати кўрсатилди. 
Жорий йилда 940 фуқаро бирламчи тиббий кўрикдан 
ўтказилди. Янги тизим жорий этилди. Энди инсон 
омили иштирокини камайтириш учун ногиронлик 
гуруҳи электрон тизим орқали автоматик белгилана-
ди. Аввал беморлар ногиронликни белгилатиш учун 
кўплаб ҳужжатларни йиғиб, тиббиёт муассасаларига 
боришга мажбур эди. Ҳозир бу тизим соддалашти-
рилди. Ҳужжатларни беморнинг ўзи олиб юрмайди, 
уларни тегишли шифокорларнинг ўзи электрон тизим 
орқали бизга юборади. Туманимиздаги тиббий-ижти-
моий экспертиза комиссиясида 4 мутахассис фаолият 
юритади. Улар электрон тизим орқали юборилган 
ҳужжатларни кўриб чиқади. Сўнг бемор комиссия 
кўригига чақирилади. У тақдим этган тиббий ҳуж-
жатлардаги маълумотлар мурожаатчининг соғлиғи ва 
ҳолати билан солиштирилади. Шундан сўнг ўрнатил-
ган тартиб асосида ногиронликни белгилаш масаласи 
кўриб чиқилади.

Ижтимоий муаммонинг кўзга кўринган жиҳа-
ти моддий қийинчилик бўлса, ички сабаби кўпин-
ча руҳий ҳолат билан боғлиқ бўлади. Ана шу ма-
салани ҳал этишда “Инсон” ижтимоий хизматлар 
марказларида психологларнинг алоҳида ўрни бор. 

Улар фуқароларнинг руҳий ҳолатини ўрганиб, 
муаммосини тушунишга ёрдам бериб келмоқда. Зарур 
ҳолларда тиббий, ҳуқуқий ва бошқа ижтимоий хизмат-
ларга йўналтиради. Айниқса, узоқ йиллар давомида 
ногиронлиги бўлган фарзандига қараб келаётган, тур-
муш қийинчиликларини ёлғиз енгиб ўтаётган оилалар, 

АВАЗАДАГИ САММИТЛАР – 
БАРҚАРОР РИВОЖЛАНИШ ВА МИНТАҚАВИЙ 

ИНТЕГРАЦИЯ САРИ МУҲИМ ҚАДАМ
илмий-техникавий, инновацион, гуманитар ва маданий 
алоқалар бўйича шериклик фаол ривожланаётган бир 
шароитда ўтказилади.

2017 йилдан буён Ўзбекистоннинг МДҲ фаолия-
тидаги иштироки тизимли ва амалий тус олди. Бугун-
ги кунда мамлакатимиз Ҳамдўстликнинг барча устав 
идоралари — давлат раҳбарлари, ҳукумат раҳбарлари, 
ташқи ишлар вазирлари, мудофаа вазирлари, чегара 
қўшинлари қўмондонлари, иқтисодий кенгашлар ва 
парламентлараро ассамблея йиғилишларида фаол қат-
нашиб келмоқда.

2017-2022 йилларда Ўзбекистон Президенти-
нинг МДҲ давлат раҳбарлари кенгаши йиғилишла-
ридаги иштироки якунлари бўйича имзоланган ҳуж-
жатлар ҳамда Ўзбекистон томонидан билдирилган 
ташаббусларнинг ўз вақтида ва тўлақонли ижросини 
таъминлашга қаратилган “Йўл хариталари” қабул 
қилинди.

Мазкур “Йўл хариталари”ни амалга ошириш дои
расида Ўзбекистон соҳавий ҳамкорлик бўйича 24 та 
идорага қўшилди. Натижада мамлакатимиз МДҲнинг 
86 та органидан вазифалари миллий манфаатларга жа-
воб берадиган, Ўзбекистон томони учун амалий аҳами-
ятга эга бўлган 66 та тузилмаси фаолиятида иштирок 
этмоқда.

Ўзбекистон Ҳамдўстлик доирасидаги амалий ҳам-
корликни мустаҳкамлашга қаратилган ташаббусларни 
ҳам изчил илгари сурмоқда. 2020 йилда коронавирус 
пандемияси билан боғлиқ мураккаб шароитга қара-
май, Ўзбекистоннинг МДҲга раислиги доирасида 50 
дан ортиқ тадбир ташкил этилди. Айнан шу даврда 
Ўзбекистон ташаббуси билан ишлаб чиқилган БМТ 
Бош Ассамблеясининг “БМТ ва МДҲ ўртасидаги ҳам-
корлик тўғрисида”ги резолюцияси 2020 йил 23 ноябрь 
куни бир овоздан қўллаб-қувватланди.

2026 йилда МДҲга Туркманистон раислик қил-
моқда, Ўзбекистон эса навбатдаги раис сифатида 
Ҳамдўстликнинг бўлажак тадбирларига тайёргарлик 
кўришда фаол иштирок этмоқда.

Ўзбекистоннинг ҳар икки форматдаги иштиро-
ки мамлакатимизнинг минтақавий ва кўп томонлама 
ҳамкорликни ривожлантиришдаги изчил ёндашуви-
ни ифодалайди. Бир томондан, Ўзбекистон Марказий 
Осиё давлатларининг ўзаро ҳамкорлик механизмлари-
ни мустаҳкамлаш ва Озарбайжон билан алоқаларни 
кенгайтиришда қатнашaётган бўлса, иккинчи томон-
дан, МДҲ ва унинг соҳавий тузилмалари доирасидаги 
иштирокини фаол ривожлантирмоқда.

Шу нуқтаи назардан, Авазадаги учрашув бир 
йўла икки — минтақавий ва кўп томонлама даража-
да мулоқотни давом эттириш учун муҳим майдонга 
айланмоқда. Ушбу тадбирлар ҳам Марказий Осиё ва 
Озарбайжон, ҳам МДҲ макони учун муҳим аҳамият-
га эга бўлган ҳамкорлик йўналишларини ўзаро муво-
фиқлаштириш ва ривожлантириш имконини беради.

Авазада ўтказиладиган тадбирларнинг аҳамияти 
саммитларнинг тақвимий кетма-кетлиги билан чекла-
ниб қолмайди. Улар янада чуқур тенденция — минтақа 
давлатларининг тарқоқ икки томонлама алоқалардан 
Марказий Осиёнинг минтақавий формати ҳамда МДҲ 
доирасидаги кўп томонлама ҳамкорлик бир-бири билан 
рақобатлашмай, аксинча, тўлдирадиган кўп босқичли 
ҳамкорлик тизимига ўтаётганини акс эттиради.

Айнан шу сабабли Аваза навбатдаги учрашувлар 
ўтадиган манзил эмас, балки минтақавий ҳамкорлик-
нинг янги архитектураси шаклланаётган майдонлар-
дан бирига айланмоқда.

“Дунё” АА

тазйиқ ва зўравонлик таъсиридаги хотин-қизлар билан 
ишлашда бундай кўмакнинг аҳамияти катта.

— Шу вақтгача психолог сифатида 12 та тоифа би-
лан ишлаганмиз. Ҳозир бу кўрсаткич янада кўпаймоқда, 
— дейди Хатирчи тумани “Инсон” ижтимоий хизматлар 
маркази психологи Феруза Холова. — Сабаби, турли 
муаммоларга дуч келган, тазйиққа учраган аёллар ва фар-
зандлари билан алоҳида шуғулланяпмиз. Оилада зидди-
ят юзага келган, ота-онасини тушунмаётган фарзандлар 
билан ишлаш мақсадида “Меҳрли оила” дастури ташкил 
этилган. Унинг доирасида ота-оналар билан алоҳида 
шуғулланиб, уларга фарзанди билан тил топишиш, муо-
мала қилиш бўйича психологик ёрдам кўрсатяпмиз. Ҳо-
зир 6 та оила ушбу дастурга жалб этилган. Улар билан 
амалий машғулотлар ҳам ўтамиз.

Жорий йилнинг ўтган даврида тумандаги 5747 та 
оила ижтимоий реестрга қамраб олинган. Уларнинг 
1985 таси давлат таъминотидаги, 2970 таси камбағал 
ва 792 таси камбағаллик чегарасидаги оилалар. Муҳи-
ми, эҳтиёжмандлик фақат оиланинг даромади билан 
баҳоланмаяпти. Боланинг таълими, фуқаронинг сало-
матлиги, иш билан таъминлангани, уй-жой шароити 
каби омиллар ҳам комплекс ўрганилмоқда. Шу ён-
дашув натижасида илгари реестрда бўлмаган 169 та 
муҳтож оила тизимга киритилди. Улар учун хизмат 
режалари белгиланди. Муҳими, 3250 бола мактабга-
ча таълим ташкилотига, 95 нафари тўгаракларга жалб 
этилди. 794 фуқаро доимий иш билан таъминланди.

Тумандаги Фаровон маҳалласида тадбиркор Камо-
лиддин Турсунов ташаббуси билан 3-18 ёшдаги ноги-
ронлиги бўлган болалар учун “Кундузги парвариш”, 
18 ёшдан катталар учун эса “Янги кун” кундузги қараб 
туриш хизмати йўлга қўйилди. Бу, ўз навбатида, ноги-
ронлиги бўлган шахслар ва оила аъзолари учун қулай 
имкониятлар яратди.

— Ўтган йили кундузги парвариш хизматини бош
лагандик, — дейди тадбиркор. — Дастлаб 3 ёшдан 18 
ёшгача бўлган болаларга хизмат кўрсатган бўлсак, ҳозир 
18 ёшдан катталар учун ҳам кундузги қатнов хизмати-
ни ташкил этдик. Бу ерда диетолог, массаж хизматлари, 

меҳнат терапияси йўлга қўйилган. Жумладан, тикув-
чилик, расм чизиш каби машғулотлар ўтиляпти. Ҳозир 
кундузги парвариш хизматида 6 та иш ўрни очганмиз. 
Шунингдек, хизматдан фойдаланувчилар танловига қа-
раб махсус транспорт қатнови мавжуд. Бундан ташқари, 
ногиронлиги бўлган, юришга қийналадиган ёки нутқида 

муаммоси бор болалар билан алоҳида шуғулланамиз. 
Мутахассислар меҳнати туфайли болаларда ижобий ўз-
гаришлар кузатиляпти. Уларнинг ютуғидан ота-оналар 
хурсанд, албатта. Шунингдек, бола парвариши билан 
бандлиги боис, ишлай олмаётган оналарга ҳам қулайлик 
бўлди. Улар фарзандини кундузги парвариш хизматига 
олиб келиб, ўзлари ишлаяпти. Келгусида бу соҳани яна-
да кенгайтиришни режа қилганмиз. Жумладан, эркаклар 
учун ҳам кундузги парвариш хизматларини ташкил эт-
моқчимиз. Шу орқали янги иш ўринлари ҳам очилади.

Бу хизматга Гулчеҳра Каримованинг ногиронли-
ги бор икки фарзанди ҳам жалб этилган. Аввал фақат 
болалар парвариши билан банд бўлган аёл бугун шу 
масканда ишли ҳам бўлди.

— Ўн уч йилдан буён фарзандларим билан уйда 
қолиб, ҳеч қаерда ишламадим, — дейди Гулчеҳра Ка-
римова. — Ушбу кундузги парвариш маркази очилгач, 
тарбиячи бўлиб ишга кирдим. Фарзандим ҳам шу ерда, 
ўзим билан бирга қатнайди. Aввал ногиронлиги бўлган 
фарзандим билан бирор жойга бориш ёки уни қаров-
сиз қолдириш жуда қийин эди. Мана шундай кундуз-
ги парвариш маркази очилгани биз, ота-оналар учун 
жуда катта қулайлик бўлди. Фарзандимнинг ҳолатида 
ижобий ўзгариш кузатилди. Aввал сўзлаш ва ҳаракат-
ланишда қийналар эди. Ҳозир хатти-ҳаракати анча ях-
шиланди, ёзиш ва бошқа машғулотларни бажаришга 
ҳам қизиқиши ортди. Муҳими, фарзандларимиз билан 
шуғулланиш учун қулай шароит яратилган. Шундай 
имконият борлигидан жуда хурсандмиз.

Тумандаги Галабек маҳаллаcида яшовчи Севара 
Бузрукованинг ҳам фарзанди кундузги парвариш хиз-
матига жалб этилди. Натижада аёл шахсий малакаси 
учун вақт ажратиб, магистратурага тайёрланди. Ўқиш-
га қабул қилиниб, “Тоза ҳудуд” корхонасига ишга жой-
лашди. Бундан ташқари, оиланинг моддий таъминоти-
ни яхшилаш мақсадида чорва ажратилди, уйига қуёш 
панели ўрнатиб берилди. 

— Инсон ҳеч қачон бир жойда тўхтаб қолмаслиги 
керак экан, — дейди Севара Бузрукова. — Ҳаётимда-
ги қийинчиликларга қарамай, ҳаракатдан тўхтама-
дим. Онкологик касалликдан даволанган вақтларимда 
шифокорим ҳам менга “Сиз енгилмаслигингиз керак. 
Фарзандингиздан куч-қувват оласиз”, деб далда бер-
ганди. Aтрофимдаги инсонлар, яқинларим ҳам менга 
катта ёрдам берди. Магистратурада ўқиш истагимни 
қўллаб-қувватлашди. Ўқиш жараёнида устозларим ва-
зиятимни тушуниб, менга ёрдам қўлини чўзди. Улар-
нинг кўмаги жуда катта аҳамиятга эга бўлди. Фарзан-
дим кундузги парвариш хизматига жойлашиб, ўзим 
ишлаш имконига эга бўлдим. 

Икром Карвон маҳалласида яшовчи Матлуба Рўзи-
муродова турмушнинг турли синовларига кўп дуч кел-
ди. Унинг ногиронлиги бўлган икки фарзанди бор. Ал-
батта, ижтимоий ҳимоя тизимидаги кўмак, манзилли 
ёндашув уларнинг муаммоларини ҳал этиш имконини 
берди. Жумладан, оиланинг шароитини яхшилаш мақ-
садида хонадон таъмирланди, қуёш панели ўрнатил-
ди. Келини эса ногиронлиги бор фарзандига қарагани 
учун парваришловчи сифатида ойлик даромад олиш 
имконига эга бўлди. Муҳими, ёрдамга муҳтож инсон 
ўз муаммоси билан ёлғиз қолмади.

Мавлуда Тоғаева 37 йилдан буён ногирон фарзан-
дини парваришлаб келмоқда. Турмуш ўртоғи онко-
логик касаллик туфайли вафот этганидан кейин оила 
янада оғир аҳволга тушиб қолганди. Ушбу хонадон ҳам 
бугун давлат ижтимоий ҳимоясида. Уйи таъмирланди, 
сув иситиш коллектори ўрнатилди, ҳаммом ва иситиш 
тизими яхшиланди.

Ижтимоий ҳимоянинг ҳақиқий самараси ажра-
тилган маблағ ёки кўрсатилган хизматлар сони билан 
баҳоланмайди. У инсон ҳаётида юз берган ижобий ўз-
гаришлар, эртанги кунга умид, бугундан мамнунликда 
намоён бўлади. Албатта, ҳозирги ижтимоий хизмат-
нинг мақсади инсон манфаатига қаратилган. Муаммо-
ни қайд этиш эмас, балки ҳал этиш; ёрдам бериш эмас, 
муносиб ҳаётга қайтариш каби мезонлар орқали минг
лаб оилаларга қувонч улашилаётгани ислоҳотларнинг 
амалдаги ифодасидир.

Ғолиб АБДУСАЛОМОВ,
“Янги Ўзбекистон” мухбири

ИЖТИМОИЙ ХИЗМАТЛАР САМАРАСИ 
МАМНУН ЮЗЛАРДА НАМОЁН

Юртимиз ижтимоий ҳимоя тизимида туб ислоҳотлар ўтказилди. Натижада 
ижтимоий хизматлар сифати ошди, кўлами кенгайди. Энди оиланинг 
ижтимоий-иқтисодий ҳолати, саломатлиги, руҳий кечинмалари, таълим ва 
бандлик эҳтиёжлари комплекс баҳоланмоқда. Айниқса, “Инсон” ижтимоий 
хизматлар марказлари фаолияти яхлит тизим сифатида шаклланмоқда. Бунда 
ижтимоий хатарни эрта аниқлаб, хизмат кўрсатиш, ҳамроҳлик қилиш ва 
натижанинг мониторингини юритиш масалалари қамраб олинади.

АРИҚЛАРИМИЗ СУВГА, КЎЧАЛАРИМИЗ НУРГА, 
ҚАЛБИМИЗ ҚУВОНЧГА ТЎЛМОҚДА

Фарғона шаҳридаги “Тинчлик” 
маҳалла фуқаролар йиғини 
шарқда Қувасой шаҳрига, 
жанубда Қува туманига 
чегарадош. Кўздан йироқ, 
эътибордан четда бўлган 
маҳаллада аҳоли турмуш тарзи 
учун зарур шарт-шароитлар 
етарли эмасди. Таъмирталаб 
йўллар, эски уй-жойлар, 
сув, электр тармоқларидаги 
чекловлар, тартибсиз қурилган 
хизмат кўрсатиш шохобчалари 
маҳалла ҳуснига чипта “ямоқ” 
бўлиб келганди. 

мақсадли фойдалана олмаганмиз, — дейди 
Сойибжон Ашуралиев. — Маҳалламизда  
2 та сув иншооти қурилгани айни муддао 
бўлди. Энди томорқадан йил давомида 

7-9 октябрь кунлари 
Ўзбекистон Президенти 
Шавкат Мирзиёев 
Туркманистонга ташриф 
буюриб, Марказий Осиё 
ва Озарбайжон давлат 
раҳбарларининг саккизинчи 
Маслаҳат учрашуви ҳамда 
МДҲнинг навбатдаги 
саммитида иштирок этади.

Ўттиз беш йиллик 
мустақил тараққиёт 
йўлимиз бизга бир 

ҳақиқатни ўргатди: халқ 
ва давлат ягона мақсад 
йўлида бирлашиб, астойдил 
ҳаракат қилса, забт этиб 
бўлмайдиган марранинг ўзи 
йўқ. Бундай буюк қудратга 
эга халқ ва давлатни енга 
оладиган кучнинг ўзи йўқ. 
Биз ягона Ватан, ягона халқ 
бўлиб, янги ҳаёт ва буюк 
келажагимизни биргаликда 
барпо этамиз!”.

НИГОҲИккинчи миллий дастур — халқимизнинг соғлом 
бўлиши ва узоқ умр кўришини таъминлаш.

Давлатимиз раҳбари Ўзбекистон 
мустақиллигининг 35 йиллигига бағиш
ланган тантанали маросимда келгуси та-
раққиётимизнинг еттита миллий дасту-
рини белгилаб берди. Ушбу дастурнинг 
иккинчи йўналиши халқимизнинг соғлом 
бўлиши ва узоқ умр кўришини таъмин-
лашга қаратилган чора-тадбирлардан ибо-
рат. Масалан, унда аҳоли саломатлиги би-
лан боғлиқ давлат харажати келгуси беш 
йилда ички маҳсулотга нисбатан 5 фоизга 
етказилиши белгиланган.

Мамлакатимиз соғлиқни сақлаш тизи-
мида кейинги йиллардаги янгиланишлар 
соҳани шифохоналарга асосланган эски 
моделдан касалликларнинг олдини олиш 
ва рақамлаштирилган тиббиётга ўтиш 
босқичига олиб чиқмоқда. Бунда соҳа 
бошқаруви давлат сиёсати даражасида 
тубдан янгиланиб, тиббий хизматларни 
аҳолига яқинлаштириш ва сифат назора-
тини кучайтиришга алоҳида эътибор қара-
тилмоқда.

Сўнгги йилларда 
тиббиёт соҳасига 
230 триллион сўм 
йўналтирилди. Бунинг 
ҳисобига жойларда 
икки юзга яқин 
янги поликлиника 
ва шифохона ишга 
туширилди, 1244 
таси реконструкция 
қилинди. Уларга янги 
тиббиёт ускуналари ва 
жиҳозлар сотиб олинди. 
Бир миллионга яқин 
киши ва оила аъзолари, 
1200 га яқин уруш ва 
меҳнат фахрийлари 
санаторийларда 
соғломлаштирилди. 
800 мингдан зиёд бола 
учун ёзги дам олиш 
уюштирилди.

2024-2025 йилларда 3000 дан зиёд 
тиббиёт муассасаси локал тармоқ билан 
таъминланди. Тиббиёт соҳасига DMED 
ягона электрон ахборот тизими жорий 
этилди. Мазкур ахборот тизимида 36 
миллиондан зиёд юртдошимизнинг тиб-
биёт базаси, саломатлигига оид маълу-
мотлар шакллантирилди. Тез тиббий 
ёрдам кўрсатиш тизими электронлашти-
рилди. Тез тиббий ёрдамнинг беморлар-
га етиб бориш муддати 25-30 дақиқадан 
10-15 дақиқагача қисқарди.

2025 йилга келиб, бирламчи тиб-
бий хизмат кўрсатиш қамрови 60 фо-
изга етказилди. Аҳоли саломатлигини 
аниқлашга ёрдам берувчи диагностика 
тадбирларининг 400 га яқини вилоятларга, 
каминвазив операциялар эса туманлардаги 
тиббиёт марказларига туширилди. Булар-
нинг барчаси мамлакатимизда аҳолига си-
фатли тиббий хизмат кўрсатиш, пировар-
дида юртдошларимизнинг саломатлигини 
мустаҳкамлаб, узоқ умр кўришига замин 
ҳозирламоқда.

Президентимиз миллий дастурда тиб-
биётда профилактикани кучайтириш орқа-
ли аҳоли саломатлигини асраш моделига 
ўтиш зарурлигини қайд этди. Дарҳақиқат, 
бу жуда долзарб вазифа. Ўз навбатида, бу-
гуннинг талаби ҳамдир. Бинобарин, ушбу 
модель доирасида белгиланган профи-
лактик чора-тадбирлар аҳолининг тиббий 
саводхонлигини ошириш, хусусан, соғлом 
турмуш тарзи учун зарур имкониятлардан 
фойдаланиш, жисмоний машғулотларнинг 
фойдали жиҳатларини билиш, овқатланиш 
ва дам олиш тартибларига риоя этишга ўр-
гатишни назарда тутади.

Махсус тадқиқотлар натижасига кўра, 
бугун аҳоли ўртасида кам ҳаракатлилик, 
бир жойда узоқ ўтириш ёки ётиш давр 
хасталигига айланди. Мактаб ўқувчилари-
нинг 60 фоизга яқинида кам ҳаракатлилик 
туфайли семириш, жисмоний меҳнатни 
ёқтирмаслик каби касаллик ва зарарли 
одатлар тарқалган. Компьютер ва мобил 
телефондан узлуксиз фойдаланадиган 
ёшларнинг 45 фоизи жисмоний тарбия 
машқларини ёқтирмаслигини, деярли 40 
фоизга яқини эса тоза ҳавода югуриш, 
машқ қилиш, футбол ўйнашдан кўра уйда 
интеллектуал ўйинлар билан шуғулла-
нишни афзал билишини айтган.

Мутахассислар фикрича, мунтазам 
жисмоний машқлар бажариш юқори қон 
босими хасталиги, юрак-қон томир ти-
зими, овқат ҳазм бўлиши ва уйқунинг 
бузилиши, мушакларнинг заифлашуви 
ва деформацияга учраши, варикоз пайдо 
бўлиши, иммунитет пасайиши, қон ай-
ланишининг секинлашуви кабиларнинг 
олдини олади. Терапевтик машқлар — 
пиёда юриш, югуриш, сузиш, велосипед 
ҳайдаш, саёҳатларга бориш, ҳаракатли 
ўйинларнинг организмга ижобий таъсири-
ни унутиш барчамизга қимматга тушиши 
мумкин. Ҳар куни 15-20 дақиқа машқ қи-
ладиган одамнинг иш унумдорлиги машқ 
қилмайдиганларникига нисбатан 20 фоиз 
юқори бўлади ва у оғир, мураккаб вази-
фаларни зиммасига олишдан қўрқмайди. 
Унинг жамоа билан тил топишиб, ҳамкор-
ликда самарали ишлаши сезиларли дара-
жада юқори бўлади.

Республикамизда терапевтик чора-
тадбирлардан тизимли, аниқ ва мақсадли 
фойдаланиш йўлга қўйилган. Масалан, 
юртимизда вабо касаллиги кузатилмай-
ди, бироқ унинг четдан кириб келиш 
эҳтимоли кам бўлса-да, йўқ эмас. Бу-
нинг олдини олиш учун давлат чегарала-
рида 55 та санитария, карантин пункти 
ташкил этилган. Ўткир юқумли ичак 
хасталигига учраган кишиларга ушбу 
касаллик тарқалишининг олдини олиш 
мақсадида профилактика учун тезда тиб-
бий ёрдам кўрсатилади.

Биргина 2025 йилда профилак-
тика тадбирлари ўтказувчи 4000 дан 
ортиқ мураббий, 58 мингдан зиёд 
шифокор ва 26 мингдан ортиқ ўрта 
тиббиёт ходими ўқитилган. Туманлар 
бўйича қарасак, ҳар бир поликлиника 
ва тиббий шифохонада профилактика 
терапевт ишларини ўтказишга тайёр 
мутахассис борлигини кўрамиз.

Шу билан бирга, аҳолининг тиб-
бий саводхонлигини ошириш жара-
ёни изчил давом эттирилиши зарур. 
Президентимиз тиббий профилакти-
кани кучайтиришга алоҳида эътибор 
қаратаётгани бежиз эмас. Халқимизда 
“Касални даволагандан кўра олдини 
олган афзал” деган ҳикмат бор. Ҳа, 
профилактика бир жиҳатдан ортиқча 
хавотирсиз, йўқотишларсиз, бошқа 
жиҳатдан эса арзон тушади.

Янги Ўзбекистонда аҳоли сало-
матлигини асраш ва тиббий мадания
тини юксалтириш, соҳага инновация-
ларни қўллаш орқали илғор халқаро 
стандартларни жорий этиш борасида 
салмоқли тажриба тўпланган. “Тоза 
қўллар” дастурини бунга мисол си-
фатида келтириш мумкин. Мазкур 
дастурдан кўзланган асосий мақсад — ёш 
авлодда санитария-гигиена маданиятини 
шакллантириш, соғлом турмуш тарзига 
ўргатиш, кўп учрайдиган юқумли касал-
ликларга қарши кураш самарадорлигини 
оширишдир.

Болаларда учрайдиган юқумли касал-
ликларнинг 35-40 фоизи санитария-гигие-
на маданиятининг етишмаслигидан келиб 
чиқади. Мана шу рақамнинг ўзиданоқ 
терапевтик чоралар, санитария тарғиботи 
нечоғлиқ зарурлигини англаймиз. Давла-
тимиз раҳбари кўрсатмасига мувофиқ, ҳар 
бир муассаса ва ташкилотлар, айниқса, 
таълим масканларида санитария-гигиена 
воситаларига амал қилинадиган шароит-
лар яратиш назарда тутилган.

Кейинги йилларда тиббий суғурта ма-
саласи тез-тез муҳокама марказига чиқ-
моқда. Бугун баъзи ҳудудларда ундан фой-
даланиш йўлга қўйилган. Ушбу тизимнинг 
самараси, аҳолига келтирадиган манфаати 
нуқтаи назаридан Президентимиз давлат 
тиббий суғуртасининг ҳар бир хонадонга 
кириб боришини устувор вазифалардан 
бири сифатида кун тартибига қўяётганини 
алоҳида эътироф этиш лозим.

Саломатлигимизда тўғри овқатланиш 
масаласи ҳам муҳим ўрин тутади. Озиқ-
овқат организмга қувват беради. Ички ор-
ганларнинг керакли меъёрда ишлашини 
таъминлайди. Қон айланишини яхшилайди 
ва ошқозонни қийналишдан асрайди. Би-
роқ кейинги йилларда семириш касаллиги 
кўпаймоқда. Тиббиётда абдоминал семиз-
лик деган ибора бор. У қорин соҳасида 
пайдо бўладиган семизлик, ёғ тўпланиши-
ни англатади. Агар аёлларда қорин, бел 
айланаси 80, эркакларда 94 сантиметрдан 
ошса, бу абдоминал касаллик аломатидир.

Семизлик эркин ҳаракат қилишимизга 
халал беради, юрак ишлашига ҳам салбий 
таъсир кўрсатади. Абдоминал семизлик 
қандли диабет (2-тури), қонда холестерин 
ошиши, отеросклероз, бўлмачалар фиб
рилляцияси, қон томирларида тромблар, 
инсульт, инфаркт, саратон каби касаллик
ларни келтириб чиқариш эҳтимоли мав-
жуд.

Мутахассислар кўпроқ организм 
ҳазм қиладиган овқатлар: мева-сабзавот, 
парҳезли таомлар ейишни маслаҳат бера-
ди. Абдоминал семизликка учраган одам 
ёғли овқатлар, спиртли ичимликлар, ши-
ринлик ейишдан ўзини тийиши даркор. 
Унга кунига 30-40 дақиқа пиёда юриш, қўл 
ва оёқларини ҳар томонга силкитиб қадам 
ташлаш тавсия этилади.

Миллий дастурда ихтисослашган тиб-
биётда рақобат муҳитини кучайтириш 
учун дунёнинг энг нуфузли камида 5 та 
клиникаси тажрибасини мамлакатимизга 
олиб келиш назарда тутилган. Бугун ҳам 
юртимизда АҚШ, Германия, Ҳиндистон-
дан келган врачлар фаолият юритади. 
Демак, бу йўналишда инновацияларни 
кенгайтириш, аҳолига кўрсатиладиган 
тиббий хизматларни жаҳон стандартлари 
даражасига кўтариш ишлари изчил давом 
эттирилади.

Баъзи клиникаларимизда хизмат 
ҳақи жуда юқори, аҳоли даромадига мос 
эмас. Чунки клиникалар ўртасида рақо-
бат йўқ. Бундай шароитда хизмат ҳақи 
юқори бўлиши табиий. Миллий дастур-
да белгиланган вазифалар эса соҳада 
рақобат муҳитини кучайтириш орқали 
аҳолига сифатли ва арзон тиббий хизмат 
кўрсатилишига замин ҳозирлаши билан 
аҳамиятлидир.

Президентимиз янги Ўзбекистон-
ни замонавий тиббиёт, фармацевтика, 
биотехнология ва тиббий таълим та-
раққий этган мамлакатга айлантириш 
мақсадини илгари суради. Дарҳақиқат, 
бу ҳар жиҳатдан фойдали, эзгу мақсад. 
Масалан, бу мақсадга эришиш орқали, 
биринчидан, аҳолини сифатли тиббий 
хизматга қамраб олиш мумкин. Иккин-
чидан, бу жиҳат иқтисодий барқарор-
ликка ҳам бевосита, ҳам билвосита кат-
та таъсир кўрсатади.

Шунинг учун ҳам кейинги йил-
ларда тиббиёт таълимида инновацион 
изланишлар жадал давом этмоқда. Ўт-
ган йили Тошкент давлат тиббиёт уни-
верситети ва Урганч давлат тиббиёт 
институти фаолияти йўлга қўйилгани, 
тиббиёт таълими йўналишидаги 8 та 
муассаса халқаро аккредитациядан ўт-
гани ҳам айни мақсад йўлидаги янгила-
нишларга мисол.

Замон ривожланишда давом этар 
экан, янги ғоялар, йўналишлар ва ахбо-
рот технологиялари пайдо бўлади. Бу 
эса доим илмий изланишда бўлишни 
тақозо этади. Бизда ўрта тиббий ходим-
лар тайёрлаш тизимини кенгайтириш 

зарур. Яхши мутахассис тайёрлаш учун 
коллеж — университет тизимини ишлаб 
чиқиш, олий тиббий муассасага тиббиёт 
коллежи орқали қабул қилиш мақсадга му-
вофиқ.

Шу ўринда яна бир бор “Тоза қўл-
лар” дастури доирасидаги профилактика 
ва санитария-гигиена ишларига тўхтал-
сак. Дастурда 6000 га яқин мактабни 
иссиқ сув билан таъминлаш мақсадида 
махсус гелиоколлекторлар ўрнатилиши 
белгиланган. Кўпгина туман ва қишлоқ 
мактабларида қўл ювиш жойлари етиш-
майди. Эски лойиҳаларда улар назарда 
тутилмаган.

Янги Ўзбекистон шароитида давла-
тимиз ушбу камчиликни бартараф этиш-
ни зиммасига оляпти. Айрим жамоат 
ташкилотларида сув захираси бўлиши 
лозим. Бунинг учун сув сақланадиган 
махсус резервуарлар қурилиши, баклар 
ўрнатилиши керак. “Тоза қўллар” дас
турида ушбу ишлар учун 780 миллиард 
сўм ажратилган.

Яна бир янгилик шуки, янги қурила-
ётган мактаблар, ўқув юртлари ва корхо-
налар, маиший хизмат шохобчалари энди 
санитария-гигиена талабларига мувофиқ 
бўлиши талаб қилинади. Уларда нафақат 
қўл ювиш, шунингдек, душда чўмилиш 
имкониятлари бўлиши лозим.

Бу чора-тадбирлар аҳоли, айниқса, 
ёшларнинг саломат ўсиши учун ўта 
муҳим. Жаҳон соғлиқни сақлаш ташки-
лоти маълумотларига кўра, дунёдаги бар-
ча хасталикларнинг 80 фоизи нотоза сув 
орқали ўтади. Ифлосланган сувда қорин 
тифи, дизентерия, вирусли гепатитнинг 
А тури, вабо, ичак касалликларини тарқа-
тувчи микроблар бўлади. Ушбу микроблар 

ёш, чиниқмаган организмга тез юқади ва 
саломатликни хавф остига қўяди. Шунинг 
учун республикамиздаги барча чўмилиш 
ҳавзалари, очиқ бассейнлар санитария-
гигиена кўригидан ўтказилади. Ифлослан-
ган сув бор жойлар дезинфекция қилинади 
ёки вақтинча беркитилади.

Янги Ўзбекистонда аҳоли саломатли-
гини асраш ва жамоат жойларида сани-
тария-гигиена талабларига риоя этишни 
Санитария-эпидемологик осойишталик 
ва жамоат саломатлиги қўмитаси назорат 
қилади. Шунинг учун ҳам “Тоза қўллар” 
дастуридаги вазифаларни бажариш ушбу 
тизим зиммасига юклатилган.

Инсон саломатлиги 
учун тоза ҳаво, оқар 
сувда чўмилиш, 
тоғолди ҳудудларда 
дам олиш, саёҳатлар 
муҳим аҳамиятга 
эга. Шаҳарда яшовчи 
юртдошларимизнинг 
дам олиш кунлари тоғли 
ёки дарёли ҳудудларга 
чиқиши одатий ҳолга 
айланган.

Жаҳон иқтисодиётида туризм истиқ-
болли соҳага айланган. У четга маҳсу-
лот чиқармайди, аммо инвестиция олиб 
киради. Кишининг руҳиятини кўтариб, 
ён-атроф ва табиат билан иноқ яшашга 
ундайди. Бугун мамлакатимизда туризм 
экспорти 1,6 карра ошиб, 3,5 миллиард 
долларга етган. Ўтган саккиз йилда соҳага 
6,5 миллиард доллар сармоя киритилган, 
130 минг меҳмон ўрни очилган.

Президентимизнинг 2025 йил 19 ноябр
даги “Ўзбекистон Республикаси Туризм 
қўмитаси фаолиятини ташкил этиш ва 
туризм соҳасини жадал ривожлантириш 
чора-тадбирлари тўғрисида”ги қарори-
да ички туризмдан кенг фойдаланиш 
чора-тадбирлари белгилаб берилган. 
Ҳар йили юртимизда ички туризмга  
3 миллиондан зиёд киши жалб қилина-
ди. Уларнинг 70-75 фоизга яқини 30 ёш-
гача бўлган ёшлардир.

Бу ерда эътибор қаратиш лозим бўлган 
асосий жиҳат шундаки, тоғолди ва кўл, 
дарё бўйларига чиқиб дам олиш одамни 
ҳам жисмонан, ҳам руҳан соғломлашти-
ради. Бундай вазиятда шаҳар шароити-
га мослашган организм ноодатий, аммо 
руҳиятга ижобий таъсир этувчи табиий 
муҳитга тушиб қолади. Нафақат ён-атроф, 
табиат, шунингдек, қишлоқ турмуш тарзи, 
одамларнинг соддадил, очиқ муомаласи 
шаҳарлик сайёҳга ижобий таъсир қилиб, 
уни ҳаёт моҳияти ҳақида ўйлашга мажбур 
қилади. Дарҳақиқат, машҳур файласуф-
лардан бири “Инсон табиат қўйнига қай-
тиб, ўзининг моҳиятини англайди”, дега-
нида ҳақ эди.

Замонавий дунё одамлари бўш вақти-
ни асосан уйда ўтказишга интилади. Чун-
ки уйимиздаги қулай шароит бизни ўзига 
боғлаб қўймоқда. Қулайлик яхши, албатта. 
Лекин уй шароитида одамнинг эркин ҳа-
ракат қилиш, жисмоний машқлар билан 
шуғулланиш имконияти тораяди. Нати-
жада кам ҳаракатлилик ва у билан боғлиқ 
касалликлар пайдо бўлади. Шунинг учун 
мутахассислар уй шароитида жисмоний 
машқлар бажаришни тавсия этади.

Саломатлик тўғрисида гап кетар 
экан, буюк донишмандлардан бирининг 
қуйидаги ибораси ёдга тушаверади: 
“Барча лаззатни татиб кўрдим, лекин 
офиятдан улуғ ганж топмадим”. Офият 
— сиҳат-саломатлик дегани. Бу халқона 
ва пурҳикмат нақл саломатликдан улуғ 
бойлик йўқлигини ёдимизга солиб тура-
ди. Халқимиз саломатлиги ҳақида қайғу-
риш ва бу борада зарур чора-тадбирлар 
кўришни давлатимиз ўз зиммасига олган 
экан, бу олийжаноб мақсад бесамар қол-
маслиги, шубҳасиз.

Ўттиз беш йиллик мустақил тараққи-
ёт йўлимиз бизга бир ҳақиқатни ўргатди: 
халқ ва давлат ягона мақсад йўлида бир-
лашиб, астойдил ҳаракат қилса, забт этиб 
бўлмайдиган марранинг ўзи йўқ. Бун-
дай буюк қудратга эга халқ ва давлатни 
енга оладиган кучнинг ўзи йўқ. Биз яго-
на Ватан, ягона халқ бўлиб, янги ҳаёт ва 
буюк келажагимизни биргаликда барпо 
этамиз!”.

Иккинчи миллий дастур шарҳи

Суҳроб НОРҚУЛОВ,
фалсафа фанлари доктори, 

профессор

Бугун дунё қишлоқ хўжалиги олдида 
турган манзара ўзгариб бормоқда. Аҳоли 
кўпайгани сайин озиқ-овқатга эҳтиёж орта-
ди. Шу билан бирга, сув ва ер каби табиий ре-
сурсларга босим кучайди. Иқлим ўзгариши 
эса қишлоқ хўжалиги учун аввалдан маълум 
хавфларни янада мураккаблаштиряпти. Шу 
сабабли замонавий аграр иқтисодиётда ҳо-
сил миқдори билан бирга уни қандай ресурс 
эвазига етиштириш масаласи муҳим аҳамият 
касб этади. Камроқ сув билан кўпроқ ҳосил 
олиш, энергияни тежаш, ер унумдорлигини 
сақлаш ва табиий хавфларга олдиндан тайёр 
туриш энди фақат фермернинг шахсий ман-
фаати бўлиб қолмай, озиқ-овқат хавфсизли-
гининг муҳим шартига айланган.

Бу ўзгаришлар таъсири Ўзбекистонда 
ҳам тобора яққол сезиляпти. Мамлакатимиз-
да сув ресурсларидан оқилона фойдаланиш, 
ер унумдорлигини сақлаш, ишлаб чиқариш 
харажатларини камайтириш ва фермер да-
ромадини барқарорлаштириш масалалари 

Юртимиз қишлоқ хўжалиги бўйича ул-
кан салоҳиятга эга. Аҳоли бандлиги, бозор-
ларимиз тўкинлигидан тортиб, экспортдан 
қўшимча даромад топишгача бўлган жуда 
кўп масалалар айнан шу соҳа билан боғлиқ. 
Шунинг учун сўнгги йилларда қишлоқ хў-
жалигини ислоҳ қилиш ва соҳада бозор ме-
ханизмларини жорий этиш бўйича тизимли 
ишлар қилинмоқда. Бу эса, биринчи навбат-
да, юқори самарадорликка эришиш, ички 
бозорларимизда тўкин-сочинлик, нархлар 
барқарорлигини таъминлаш билан бирга 
жаҳон бозоридаги юқори талабни ўзлашти-
ришда муҳим аҳамият касб этмоқда.

Асосийси, тизим давлатимиз раҳбари-
нинг доимий диққат эътиборида. Чунки қиш
лоқ хўжалиги иқтисодиётимизнинг тўртдан 
бир қисмини ташкил этадиган муҳим соҳа. 
Бунинг замирида халқимиз фаровонлиги, 
нарх-наво барқарорлиги ва қанчадан қанча 
иш ўринлари ётибди.

Ўзбекистон Республикаси қишлоқ хўжа-
лигини ривожлантиришнинг 2020-2030 йил-
ларга мўлжалланган стратегиясида қишлоқ 
хўжалиги маҳсулотларини харид қилиш ва 
сотишда бозор тамойилларини кенг жорий 
этиш муҳим йўналиш сифатида белгиланган.

Бугун дунёда юз бераётган иқлим ўзгаришлари, чўллашиш, 
сув танқислиги каби глобал муаммолар, қолаверса, аҳоли 
сонининг муттасил ортиб бориши барча давлатлар учун 
озиқ-овқат хавфсизлигини кун тартибидаги асосий масалага 
айлантирди. Бундай ҳолат мамлакатимизга ҳам ўз таъсирини 
ўтказмай қолмайди. 

Президентимизнинг жорий йил 28 
сентябрдаги “Аграр соҳада молиявий қўл-
лаб-қувватлаш самарадорлигини ошириш 
ва таваккалчиликларни бошқариш тизимини 
такомиллаштириш чора-тадбирлари тўғри-
сида”ги қарори қишлоқ хўжалиги маҳсулот-
ларини етиштирувчиларни молиявий қўл-
лаб-қувватлаш чораларини кенгайтиради. 
Шунингдек, ҳужжат давлат субсидияларини 
аниқ кўрсаткичларга боғлаш ҳамда соҳада 
таваккалчиликларни бошқариш ва суғурта 
механизмларини такомиллаштиришга хиз-
мат қилади.

Ҳужжатга кўра, қишлоқ хўжалиги 
субъектларини молиявий қўллаб-қувват-
лаш мақсадида жорий йилда пахта хом
ашёсининг ҳар бир тоннаси учун 500 минг 
сўмдан, ҳосилдорлик сунъий йўлдош орқа-
ли космик мониторинг қилиниб, ўз ерида 
пахта экиб, 30 центнердан юқори ҳосил 
олган кластерларга гектарига 1,5 миллион 
сўмдан берилади. Бу сумма пахтани бир-
жа савдолари орқали реализация қилганда 
тўлаб берилади. 

Қишлоқ хўжалиги вазирлиги ҳақиқат-
да экилган майдонлар бўйича тасдиқланган 
маълумотлар асосида бир ҳафта муддатда 

ларига мол ва қўй гўштини ҳаво транспортида импорт қилишда ҳар бир 
килограмм гўшт учун ажратиладиган субсидия миқдори 1,2 АҚШ дол-
лари этиб белгиланади ҳамда ажратиш муддати 2027 йил 1 июнга 
қадар узайтирилди.

2027 йил 1 январдан бошлаб 2028 йил 1 январга қадар 
ҳуқуқий тажриба тариқасида қишлоқ хўжалиги маҳсулотла-
ри етиштирувчиларнинг сувни тежайдиган суғориш техно-
логияларини жорий этиш харажатларининг бир қисмини 
қоплаш бўйича субсидияни натижага асосланган “На-
тижавий субсидия” тизими асосида ажратиш тартиби 
жорий этилади. Тизим доирасида субсидия миқдори 
уни олувчининг харажатлари билан бир қаторда ҳо-
силдорлик, маҳсулот сифати, сақлаш, қайта ишлаш 
ёки экспорт кўрсаткичлари ошиши, сарфланади-
ган ресурслар мақбуллаштирилиши, энергия 
тежамкор қурилма, ускуналар ишлатилиши, 
тадбиркорлик субъектларининг барқарорлик 
рейтинги тоифаси каби кўрсаткичлар асоси-
да белгиланади.

Муҳими, бу натижа кўрсаткичларига 
эришилганлиги инсон омилисиз автома-
тик равишда давлат органлари ва ташки-
лотлари ахборот тизимларидаги маълу-
мотлар асосида тасдиқланади.

Бир сўз билан айтганда, бугунги 
глобаллашган дунёда муваффақиятга 
эришиш учун мамлакатимиз нафақат 
миқдор кўрсаткичлари, балки рақо-
батбардошлик, сифат, инновация ва 
шаффофлик мезонлари бўйича ҳам 
олдинда бўлиши зарур. Шу боис, аграр 
соҳадаги барча ислоҳотлар замонавий 
стандартлар, халқаро ҳамкорлик ва бо-
зор механизмларига мос равишда ке-
чаётгани билан муҳим аҳамиятга эга.

кун тартибининг олдинги қаторига чиқди. 
Бундай шароитда давлатнинг аграр соҳани 
қўллаб-қувватлаш сиёсати янги мазмун би-
лан бойиши табиий. Энди гап фақат фермер-
га маблағ ажратишда эмас, бу маблағ қандай 
натижа бериши, қанча ресурс тежалиши ва 
қанча қўшимча маҳсулот яратилиши ҳақида 
бормоқда.

25 сентябрь куни давлатимиз раҳбари-
га аграр соҳада субсидияларни ажратиш ва 
суғурталаш тизимларини такомиллаштириш 
юзасидан таклифлар тақдим этилгани ана шу 
жараённинг муҳим босқичларидан бирини 
кўрсатади. Сўнгги йилларда қишлоқ хўжа-
лигида давлат томонидан берилаётган кўмак 
кўлами кенгайиб, субсидияларни ажратиш 
жараёнлари босқичма-босқич рақамлашти-
рилмоқда. Жорий йилда субсидиялар 29 та  
йўналиш ва 91 та турга етказилиб, бу мақ-
садлар учун 2,7 триллион сўм маблағ кўзда 
тутилган. Рақамнинг ўзи катта. Аммо иқти-
содиётда ҳар қандай рақамнинг қиймати 
унинг ортидан келадиган натижа билан 
ўлчанади. Ажратилган маблағ фермернинг 
имкониятини қанчалик кенгайтирди, ишлаб 
чиқариш самарадорлигини қай даражада 
оширди, сув ва энергия сарфига қандай таъ-
сир кўрсатди — масаланинг асосий моҳияти 
ана шу нуқтада намоён бўлади.

Шу маънода, субсидияларни оддий ха-
ражатни қоплаш воситасидан натижавий 
қўллаб-қувватлаш механизмига айлантириш 
таклифи аграр сиёсатдаги муҳим ёндашувни 
ифодалайди. Давлат ёрдамининг мазмуни 
ҳам ўзгармоқда. Аввал муайян харажатни 
қоплаш асосий мезон бўлган бўлса, энди 
шу маблағ эвазига қандай самара олингани 
муҳимлашади. Ҳосилдорлик, сув ва энергия 
тежамкорлиги, сарфланган ресурс ҳисобига 
олинган маҳсулот ҳажми каби кўрсаткичлар 
субсидия натижасини баҳолашда асосий ме-
зонга айланиши кутилмоқда. Бу бир қарашда 
оддий иқтисодий механизмдек кўринади. 
Аслида, унинг замирида давлат маблағига 
бўлган муносабатни ўзгартиришдек катта 
тамойил ётади.

Маблағни қаерга ва қандай йўналтириш 
мамлакатнинг эртанги иқтисодий имконият-
ларига таъсир қилади. Агар субсидия янги 
технология жорий этилишига, сув тежали-
шига, ҳосилдорлик ошишига ва фермер да-
ромади барқарорлашишига хизмат қилса, бу 
маблағ иқтисодий қиймат яратади. Агар у 
фақат бир марталик харажатни қоплаш би-
лан чекланса, узоқ муддатли таъсири камроқ 
бўлиши мумкин. Шунинг учун натижавий 
субсидия модели давлат ёрдамининг ўзига 
эмас, унинг қайтишига, яъни жамият учун 
қандай қиймат яратишига эътибор қаратади.

Бунинг энг яққол мисолларидан бири 
сув тежовчи технологияларни жорий этишда 
кўринади. Сув тежаш Ўзбекистон шароити-
да ер унумдорлиги, фермернинг харажати, 
ҳосил барқарорлиги ва келажакдаги озиқ-
овқат хавфсизлиги билан бевосита боғлиқ. 
Шунинг учун технологияни ўрнатишнинг 
кейинги самараси муҳим. Субсидия берил-
ганидан кейин икки-уч йил давомида сув 

сарфи камайиши, ҳосилдорлик кузатилиши 
шу мақсадга хизмат қилади. Технология са-
мара берса, унинг иқтисодий ва ижтимоий 
қиймати ҳам намоён бўлади.

Бу ерда яна бир муҳим жиҳат бор. Тежал-
ган сувнинг қиймати фақат фермер хўжали-
ги билан чекланмайди. Бир хўжаликда те-
жалган сув бошқа бир майдон учун қўшимча 
имконият яратади. Минглаб хўжаликларда 
йўлга қўйилган тежамкорлик эса мамлакат 
миқёсида катта ресурсга айланади. Демак, 
сувни тежаш бир фермернинг харажатини 
камайтириш билан бирга бутун жамиятнинг 
келажак имкониятларини асрашга хизмат 
қилади. Бугунги аграр сиёсатда ресурс те-
жамкорлигининг тобора муҳим мезонга ай-
ланаётгани ҳам шу билан изоҳланади.

Янги ёндашувнинг яна бир муҳим жиҳа-
ти субсидия олувчиларнинг электрон пас
портини шакллантириш ва натижаларни 
онлайн кузатиб бориш билан боғлиқ. Давлат 
органлари ва ташкилотларининг ахборот ти-
зимларидан маълумотларни инсон омилисиз 
олиш жараёнларни анча шаффофлаштириши 
мумкин. Бу фермер учун ҳам муҳим енгил-
лик. Чунки унинг асосий вақти ҳужжат тўп
лаш ва идорама-идора юришдан кўра, ерга, 
экинга ва ишлаб чиқаришга сарфланиши 
керак. Рақамлаштиришнинг ҳақиқий самара-
си ҳам ана шунда — технология инсоннинг 
ишини мураккаблаштирмасдан, аксинча, 
унинг вақтини қадрлашида.

Бироқ рақамлаштиришнинг ўзи ҳали 
натижа эмас. Фермер ўз кўрсаткичлари 
қандай баҳоланаётганини тушуниши, қа-
рорлар аниқ маълумотларга асосланиши ва 
тизим барча учун бир хил ишлаши муҳим. 
Ана шунда рақамли тизим оддий электрон 
платформа бўлиб қолмай, давлат ва фермер 
ўртасидаги янги муносабатларнинг асоси-
га айланади.

Субсидиянинг натижага боғланиши 
билан бирга суғурта тизимини такомил-
лаштиришга эътибор қаратилаётгани бе-
жиз эмас. Чунки фермер учун натижа қан-
чалик муҳим бўлса, шу натижани хавфдан 
ҳимоя қилиш шунчалик аҳамиятли. Бир 
неча ойлик меҳнатни бир кунда йўқотиш 
эҳтимоли бор экан, қишлоқ хўжалигида 
барқарор ишлаб чиқаришни фақат субси-
дия билан таъминлаб бўлмайди. Бу ерда 
суғурта иқтисодий ҳимоя воситаси сифа-
тида майдонга чиқади.

Бугун “Agrosafe” ахборот тизими орқали 
электрон ариза беришдан тортиб, шартнома 
ва полисни расмийлаштириш, мониторинг, 
экспертиза ҳамда товон пулини тўлашгача 
бўлган жараёнларнинг рақамлаштирила-
ётгани суғурта хизматларини соддалашти-
ришга хизмат қилмоқда. Қамровни боғ ва 
узумзорлардаги кўчат ва дарахтлар, импорт 
қилинган чорва, тасодифий ҳодисалар билан 
боғлиқ хавфларга кенгайтириш, чорвачилик, 
полизчилик, картошка ва пиёз етиштириш 
учун янги суғурта маҳсулотларини жорий 
этиш режалари эса соҳада хавфларни бошқа-
риш имкониятларини кенгайтиришга қара-
тилган.

Бу ерда суғуртага бўлган қараш-
нинг ўзи ҳам ўзгармоқда. Илгариги 
тушунчада суғурта кўпроқ зарар юз 
бергандан кейин товон тўлаш билан 
боғланар эди. Янги ёндашув эса хавф-
нинг олдини олишга ҳам эътибор қара-
тади. Суғурта мукофотининг 35 фоизи-
ни махсус жамғармада шакллантириб, 
чорвачиликда вакцинация, профилактика 
ва ветеринария хизматларига, пахта ва 
ғаллачиликда биологик ҳимоя тадбирла-
рига, боғдорчилик ва узумчиликда табиий 
офатлардан ҳимоя воситаларини ўрнатишга 

йўналтириш таклифи шу маънода аҳамият-
ли. Зарарни кутишдан кўра унинг олдини 
олишга маблағ сарфлаш иқтисодий жиҳат-
дан ҳам, инсон меҳнатини асраш нуқтаи на-
заридан ҳам мантиқий ёндашувдир.

Қишлоқ хўжалигида хавфни бошқариш 
маданияти шаклланиши фермернинг ўзига 
ҳам катта имконият беради. У энди фақат 
табиатга ишониб қолмайди, балки хавф-
ни ҳисоблайди, профилактика чораларини 
кўради, суғуртадан фойдаланади ва хўжали-
гининг барқарорлигини олдиндан ўйлайди. 

2027 йилда 45 мингта қишлоқ хўжали-
ги корхонасини суғурта билан қамраб олиш, 
қишлоқ хўжалиги маҳсулотларининг суғур-
та қамровини 60 фоизга етказиш, 500 та 
мустақил эксперт тайёрлаш ва суғурта хиз-
матларини тўлиқ рақамлаштириш мақсад-
лари тизимни янги босқичга олиб чиқишга 
қаратилган. Рақамларнинг ҳар бири ортида 
муайян вазифа бор. Суғурта қамрови кен-
гайиши хавфларни кенгроқ тақсимлашга, 
мустақил экспертлар тайёрланиши зарарни 
холис баҳолашга, рақамлаштириш эса жа-
раёнларни тезлаштириш ва шаффофлашти-
ришга хизмат қилиши керак.

Энг муҳими, субсидия ва суғуртага 
бир-бирини тўлдирувчи механизмлар си-
фатида қаралмоқда. Субсидия фермерга 
самарали ишлаш учун имконият яратади. 
Суғурта эса шу меҳнат натижасини тур-
ли хавфлардан ҳимоя қилади. Субсидия 

ресурсдан унумли фойдаланишни рағбат-
лантирса, суғурта хавфни олдиндан бошқа-
ришга ўргатади. Рақамлаштириш эса иккала 
жараённи ҳам шаффоф ва манзилли қилиш 
имконини беради. Шу нуқтаи назардан қара-
ганда, бугунги ислоҳотлар ягона аграр иқти-
содий тизимнинг турли қисмлари сифатида 
намоён бўлмоқда.

Дунёда қишлоқ хўжалигининг келажаги 
тобора шу мантиқ асосида шаклланмоқда. 
Илғор технологиялар, аниқ маълумотлар, 
ресурс тежамкорлиги, суғурта механизмлари 
ва иқлим хавфларига мослашиш масалалари 
аграр сиёсатнинг муҳим йўналишларига ай-
ланмоқда. Аҳоли эҳтиёжини қондириш учун 
мавжуд ресурслардан янада самарали фойда-
ланишга тўғри келади. Ўзбекистонда субси-
дияларни натижа билан боғлаш, сув тежовчи 
технологияларни рағбатлантириш ва суғур-
тада профилактикага урғу бериш ҳам ана шу 
глобал эҳтиёжларнинг миллий шароитдаги 
амалий ифодасидир.

Фермер учун эса бу янги масъулият де-
гани. Давлат кўмаги имкониятни кенгайти-
ради, аммо натижани инсоннинг меҳнати 
белгилайди. Ерга эътибор, сувга тежамкор 
муносабат, технологиядан оқилона фой-
даланиш ва хавфни олдиндан ҳисоблаш 
фермернинг рақобатбардошлигини белги-
лаб боради. Шу боис, аграр соҳадаги янги 
ёндашувнинг моҳиятини биргина “субси-
дия” ёки “суғурта” сўзи билан ифодалаб 

бўлмайди. Гап аслида меҳнатга муносабат 
ҳақида кетмоқда. Меҳнатни қўллаб-қув-
ватлаш керак, аммо унинг самараси ҳам 
кўриниши лозим. Ресурсдан фойдаланиш 
мумкин, аммо уни исроф қилиш мумкин 
эмас. Хавф бор, аммо уни тақдирга ташлаб 
қўйиш шарт эмас. Давлат имконият ярата-
ди, жамият эса шу имкониятнинг натижа-
сини кўради.

Даладаги бир уруғ бугун ер бағрига 
сингади. Унинг ҳосилга айланиши учун 
сув, меҳнат, вақт ва сабр керак. Баъзан уни 
табиатдан ҳимоя қилиш, баъзан янги техно-
логия билан қўллаб-қувватлаш, баъзан эса 
кутилмаган хавфдан асраш талаб этилади. 
Демак, ҳосил фақат уруғдан эмас, унга яра-
тилган шароитдан ҳам пайдо бўлади. Давлат 
сиёсати, фермер меҳнати, замонавий техно-
логия ва суғурта тизими ана шу шароитнинг 
таркибий қисмларидир.

Бугун ажратилган маблағ эртага қанча 
ҳосилга айланади, тежалган сув келажакда 
қанча имконият яратади, олдиндан кўрилган 
чора нечта хўжаликни зарардан асрайди? 
Ислоҳотларнинг самараси ана шу натижа-
ларда намоён бўлади. Ер эса бу ҳақиқатни 
ҳар мавсумда яна бир бор исботлайди. Бугун 
унга нима берсак, эртага шу меҳнатнинг на-
тижасини оламиз.

Сардор ТОЛЛИБОЕВ,
“Янги Ўзбекистон” мухбири

Мулоҳаза
Қишлоқ хўжалигида ҳаёт 
ҳамиша табиат билан ёнма-
ён кечади. Ёмғир ўз вақтида 
ёғса, деҳқоннинг кўнгли 
хотиржам тортади. Сув 
камайса, ташвиш ортади. 
Биргина дўл бир неча ойлик 
меҳнатга зарар етказиши 
мумкин. Қурғоқчилик эса 
бутун мавсум режасини 
ўзгартириб юборади. 
Шунинг учун деҳқон 
ерга ишонч билан уруғ 
қадагани каби табиатнинг 
ўзгарувчанлигини ҳам 
ҳисобга олиб яшайди. 

НАТИЖАГА АЙЛАНГАН КЎМАК

АГРАР СОҲАДА
ТАВАККАЛЧИЛИКЛАРНИ

БОШҚАРИШқишлоқ хўжалигида йўқотишларни 
бартараф этишда долзарб аҳамиятга эга

Шарҳ

Келгуси йилдан бошлаб сувни тежайдиган технология ўрнатганларга пул беришда таниш-билишчилик 
ўтмайди. Ҳаммаси компьютерлаштирилган тизим орқали, ҳосил сифати ва сув тежалганига қараб 

автоматик ҳисобланади. Агар фермер суғурта қилдириб, 3 йил давомида зарар кўрмаса, тўртинчи йилдан 
бошлаб суғурта тўловига 10 фоиздан 20 фоизгача чегирма олади.

УшбУ маҚолани
ҚораҚалпоҚ тилида 

Ҳам ўҚиш УчУн
QR-кодни сканер

Қилинг!

субсидия миқдорини ҳисоблаб чиқади ҳамда 
маблағ ажратиш бўйича ҳисоб-китобларни 
Аграр соҳада тўловлар агентлигига тақдим 
этади.

2027-2029 йилларда чорвачилик хўжа
ликларига асосий майдонларда озуқа экин-
лари етиштирилгани учун ҳар бир гектар 
экин майдонига Космик тадқиқотлар ва тех-
нологиялар агентлигининг хулосасига асосан 
йиллик 500 минг сўм, 2026 йил 1 октябр-
дан 2027 йил 1 июнга қадар тадбиркорлик 
субъектларига совитилган мол ва қўй гўшти-
ни импорт қилишда, ҳар бир килограмм гўшт 
учун 2,5 минг сўм миқдорида пул берилади.

Келгуси йилдан бошлаб сувни тежайди-
ган технология ўрнатганларга пул беришда 
таниш-билишчилик ўтмайди. Ҳаммаси ком-
пьютерлаштирилган тизим орқали, ҳосил 
сифати ва сув тежалганига қараб автоматик 
ҳисобланади. Агар фермер суғурта қилди-
риб, 3 йил давомида зарар кўрмаса, тўртинчи 
йилдан бошлаб суғурта тўловига 10 фоиздан 
20 фоизгача чегирма олади.

Шу билан бирга, далага зарар етсаю, 
яқин атрофда об-ҳаво станцияси бўлмаса, 
зарар миқдори сунъий йўлдош суратлари ва 
космик маълумотлар билан ҳам тасдиқлана-
веради. Ортиқча қоғозбозликка чек қўйила-
ди. 

Яна бир муҳим жиҳат. Президенти-
мизнинг 2026 йил 7 апрелдаги “Аҳолини 
асосий турдаги озиқ-овқат маҳсулотлари 
билан таъминлашни қўллаб-қувватлашнинг 
қўшимча чора-тадбирлари тўғрисида”ги 
қарорига мувофиқ, тадбиркорлик субъект-

Акром МАЛИК,
Ижтимоий-маънавий 

тадқиқотлар институти
катта илмий ходими,

филология фанлари бўйича 
фалсафа доктори

Табиийки, бундай кенг кўламли ўзга-
риш жамиятда “Таълим соҳасидаги бугунги 
янгиланишларнинг асосий мазмун-моҳияти 
нимада?” деган саволни уйғотади. Бу савол-
га асосли жавоб топиш учун эса мустақил-
лик йилларида босиб ўтилган йўлга қисқача 
назар ташлаш, бугунги ислоҳотнинг тари-
хий мантиғини англаш ва унинг келажак 
учун очаётган имкониятларини холис баҳо-
лаш лозим бўлади.

Мустақилликнинг илк йилларидаёқ ёш 
давлат таълимни миллий тикланишнинг 
таянч устуни сифатида белгилаб олган 
эди, 1992 йилда қабул қилинган “Таълим 
тўғрисида”ги қонун собиқ иттифоқдан ме-
рос мафкуравий тизимдан воз кечиб, мил-
лий таълим тизимини шакллантиришнинг 
ҳуқуқий асосини яратди. 1997 йилги  янги 
таҳрирдаги “Таълим тўғрисида”ги қонун ва 
Кадрлар тайёрлаш миллий дастури қабул 
қилиниши билан тўққиз йиллик умумий 
ўрта таълим ҳамда уч йиллик ўрта махсус, 
касб-ҳунар таълимидан иборат ўн икки 
йиллик мажбурий таълим модели жорий 
этилди. Академик лицейлар ва касб-ҳунар 
коллежларидан иборат кенг тармоқ барпо 
қилинди. Бу босқич ўз даври учун муҳим 
тарихий вазифани адо этиб, таълимнинг 
моддий-техник базасини мустаҳкамлашга 
хизмат қилди. Аммо вақт ўтиши билан ти-
зимда миқдорий кўрсаткичларга ортиқча 
урғу берилгани, олий таълимга кириш им-
конияти кескин чекланиб қолгани, ўқувчи-
лар ва ўқитувчиларнинг мавсумий пахта 
йиғим-теримига жалб этилиши каби жид-
дий муаммолар тўпланиб борди. Натижада 
2016 йилга келиб мактаб битирувчилари-
нинг олий таълим билан қамраб олиниши 
тахминан 9 фоиз даражасида қолган эди.

2016 йилдан бошланган янги давр таъ-
лим тизимига холис ва танқидий нигоҳ би-
лан қараш, мавжуд муаммоларни очиқ тан 
олиш ва уларни тизимли ҳал этиш босқичи 
бўлди. Давлатимиз раҳбарининг қатъий 
сиёсий иродаси билан болалар ва ўқитувчи-
ларни мажбурий меҳнатга жалб этиш ама-
лиётига барҳам берилди. Президентимиз 
жорий йил 30 сентябрда “Янги Ўзбекистон” 
университетида устоз ва мураббийлар би-
лан ўтказилган учрашувда бу тарихий ўзга-
ришни ихчам ва таъсирли тарзда ифодалаб, 
“Биз болаларимизни пахта даласидан 
мактаб партасига, ўқитувчиларни таъ-
лим жараёнига қайтардик”, деди. 

2020 йилда қабул қилинган янги таҳрир-
даги “Таълим тўғрисида”ги қонун узлуксиз 
таълим тамойилини, таълим муассасала-
рининг академик эркинлигини ва нодавлат 
таълим хизматлари учун тенг шароитларни 
қонуний жиҳатдан мустаҳкамлади. Амалга 
оширилган маъмурий ислоҳотлар натижа-
сида 2022 йилда Мактабгача ва мактаб таъ-
лими вазирлиги ҳамда Олий таълим, фан ва 
инновациялар вазирлиги ташкил этилди.

Ўтган ўн йил давомида амалга оширил-
ган ишларнинг кўлами рақамларда яққол 
намоён бўлади. Президентимиз таъкидлага-
нидек, бу даврда 1 миллион 800 минг ўрин-
ли боғчалар ва 1,5 миллион ўринли мактаб
лар барпо этилиб, 10 мингдан зиёд таълим 
муассасаси замонавий кўринишга келти-
рилди. Олий таълим муассасалари сони 
77 тадан 205 тага етиб, улардаги қамров 
45 фоизга кўтарилди. Бугун мамлакатимиз 
олийгоҳларида таҳсил олаётган талабалар 
сони 1 миллион 600 минг нафарни ташкил 
этмоқда, еттита олийгоҳ эса 17 та фан йўна-
лиши бўйича нуфузли халқаро рейтинглар-
дан ўрин олди. 

Президент, ихтисослаштирилган ва 
ижод мактаблари каби мутлақо янги тур-
даги таълим даргоҳлари вужудга келди. 
PISA халқаро тадқиқотида 15 ёшли ўқувчи-
ларимиз табиий фанлар бўйича 32 поғона 
юқорилаб, 48-ўринни эгаллагани, биргина 
жорий йилнинг ўзида ёшларимиз нуфузли 
олимпиадаларда 228 та медални қўлга ки-
ритгани, мактаб давридаёқ хорижий тил 
ва фанлардан сертификат олган ўқувчилар 
сони 100 мингга етгани ушбу ислоҳотлар 
сифат жиҳатидан ҳам самара бераётганини 
кўрсатади.

Ислоҳотларнинг энг муҳим ютуқла-
ридан бири ўқитувчи шахсига, меҳнати ва 
ижтимоий мақомига муносабатнинг тубдан 
ўзгаргани бўлди. Халқаро ва миллий сер-
тификатга эга ўқитувчилар сони беш йилда 
29 мингдан 143 мингга ошгани, мактаблар-
даги ўқитувчи етишмовчилиги уч баробар 

камайгани бу йўналишдаги изчил сиёсат-
нинг натижасидир. 

Шу ўринда табиий бир савол туғилади: 
эришилган ютуқлар шунчалик салмоқли 
экан, нима учун бошқарув тизимини қайта 
қуришга эҳтиёж пайдо бўлди? Бу саволнинг 
жавоби тизимли бошқарув назариясининг 
асосий қоидаларидан бирида мужассам 
бўлиб, унга кўра, мураккаб тизимнинг са-
марадорлиги, энг аввало, унинг бўғинлари 
ўртасидаги алоқаларнинг узвийлиги ва уй-
ғунлиги билан белгиланади. 

Таълимнинг турли босқичлари турли 
идоралар тасарруфида бўлган шароитда 
ҳар бир босқич ўз стандартлари, ўз ҳисо-
бот кўрсаткичлари ва ўз устуворликлари 
асосида фаолият юритар эди. Оқибатда 
мактабгача ёшда эгалланган кўникма-
лар бошланғич синфда изчил давом эт-
тирилмаслиги, мактаб битирувчисининг 
тайёргарлиги олий таълим талабларига 
тўлиқ мос келмаслиги, олийгоҳлардаги 
илмий изланишлар эса мактаб дарсликла-
ри ва ўқитиш методикаси билан етарлича 
боғланмаслиги каби номутаносибликлар 
сақланиб қолаётган эди. 

Президентимиз учрашувда ёшларни 
мактабданоқ касбга тайёрлаш ва таълим 
босқичлари ўртасидаги узвийликни таъ-
минлаш бўйича комиссия тузилиб, уч ой 
ичида янги ечимлар эълон қилинишини 
айтган эди. Орадан атиги уч кун ўтиб, ягона 
вазирлик ташкил этилгани эса давлатимиз 
раҳбари учун сўз ва амал ўртасидаги уйғун-
лик, ислоҳотларни кечиктирмасдан ҳаётга 
татбиқ этиш бошқарувнинг асосий услуби 
эканини яна бир бор намоён этди.

Изоҳланганидек, янги бошқарув моде-
ли вазифаларнинг аниқ тақсимотига асос
ланади. Унга кўра, Таълим ва илм-фан ва-
зирлиги барча боғча, мактаб, профессионал 
ва олий таълим муассасалари фаолиятини 
ташкил этиш ва уларнинг операцион жа-
раёнлари учун масъул бўлади. Таълим 
фаолиятига қўйиладиган талабларни бел-
гилайди, аккредитациялаш ва лицензиялаш 
билан шуғулланади. 

Таълим сифатини таъминлаш миллий 
агентлиги ўқув дастурлари, қўлланмалар 
ва методик материалларни ишлаб чиқа-
диган ўзига хос лаборатория вазифасини 
бажариб, уларни амалиётга жорий этади. 
Натижаларини кузатиб боради, аниқлан-
ган камчиликлар асосида такомиллашти-
ради. Бу ишларнинг барчаси Президен-
тимиз белгилаб берган “ўзбек мактаби 
битирувчисининг портрети”га таянган 
ҳолда олиб борилади. 

Президент Администрацияси ва унинг 
ҳузурида тузиладиган махсус ишчи гуруҳ 
янги вазирликнинг тузилмасини ишлаб 
чиқиб, иш жараёнларини қайта кўриб чиқа-
ди, уларни такомиллаштириш юзасидан 
таклифлар тайёрлайди ҳамда ислоҳотнинг 
умумий стратегиясини белгилайди. Олий 
таълимда эса давлат аралашувини кескин 
қисқартириш, олийгоҳлар мустақиллигини 
кенгайтириш ва нодавлат сектор учун им-
кониятлар яратиш кўзда тутилган бўлиб, 
қайси олийгоҳ сифатли таълим бераётгани-
ни эркин рақобат ва бозор талаби кўрсатиб 
бериши лозим.

Ушбу моделнинг илмий жиҳатдан энг 
муҳим хусусияти бошқарувнинг операцион 
ва мазмуний функцияларини оқилона ажра-
тишда намоён бўлади. Замонавий давлат 
бошқаруви назариясида ижро ва баҳолаш 
функцияларини турли институтларга юклаш 
манфаатлар тўқнашувининг олдини оладиган 
асосий тамойил ҳисобланади. Чунки ўзи таш-
кил этган жараённи ўзи баҳолайдиган идора 
натижаларни холис кўрсатишда қийналади. 
Миллий агентликнинг “лаборатория” сифа-
тида таърифланиши эса таълимшуносликда 
кенг қўлланадиган далилларга асосланган 
сиёсат тамойилига мос келади. Унда ҳар бир 
янгилик аввал синовдан ўтказилади, натижа-
лари ўлчанади, шундан кейингина оммавий 
амалиётга жорий этилади. 

Ислоҳотнинг стратегик йўналишини 
Президент Администрацияси даражасида 
белгилаш таълимни давлат сиёсатининг энг 
олий устувор йўналиши сифатида кўриш де-
макдир. Зеро, давлатимиз раҳбари мактаб
гача таълим, мактаб таълими, олий таълим 
ва илмий-маърифий муассасаларни Учинчи 
Ренессанс пойдеворининг узвий ҳалқалари 
сифатида таърифлаб келади. Ягона вазир-
лик эса айнан шу ҳалқаларни бир занжирга 
бирлаштирувчи институционал механизмга 
айланади.

Ривожланган давлатлар тажрибаси таъ-
лим ва илм-фанни ягона бошқарув тизими-
да бирлаштириш ғоясининг ҳаётийлигини 
яққол тасдиқлайди. Японияда 2001 йил 
январда Таълим вазирлиги билан Фан ва 
технологиялар агентлиги бирлаштирилиб, 
Таълим, маданият, спорт, фан ва техноло-
гиялар вазирлиги ташкил этилди. Бу қарор 
мактабдан университетгача бўлган таълим 
жараёнини ва фундаментал тадқиқотларни 
ягона стратегия асосида бошқариш имкони-
ни берди. XXI аср бошидан буён япон олим-
ларининг табиий фанлар ва тиббиёт бўйича 
йигирмадан ортиқ Нобель мукофотига сазо-
вор бўлгани эса шу тизимли ёндашувнинг 
самарасидан далолат беради. 

Эстонияда Таълим ва тадқиқотлар ва-
зирлиги боғчадан докторантурагача бўлган 
барча босқичларни ҳамда илмий сиёсатни 
бирдек мувофиқлаштиради. Аҳолиси бир 
ярим миллионга етмайдиган бу мамлакат 
рақамли таълим инфратузилмасини эрта 
жорий этгани ва бошқарувнинг яхлитли-
гини таъминлагани туфайли PISA-2022 
тадқиқотида Европа давлатлари орасида 
етакчи натижаларни қайд этди.

Финляндия тажрибаси бугун Ўзбекис
тонда жорий этилаётган моделга, айниқса, 
яқин бўлиб, у ерда Таълим ва маданият 
вазирлиги таълимнинг барча босқичлари 
ва илмий сиёсат учун масъулдир. Финлян-
дия миллий таълим агентлиги эса миллий 
асосий ўқув дастурларини ишлаб чиқиш, 
ижросини таҳлил қилиш ва такомиллашти-
риш вазифасини бажаради. Бу эса бизда 
ташкил этилаётган Таълим сифатини таъ-
минлаш миллий агентлигининг “лаборато-
рия” мақоми билан мазмунан уйғун. 

Финляндияда ўқитувчилик касбига 
магистр даражасига эга мутахассислар қа-
бул қилинади. 2009 йилда қабул қилиниб, 
2010 йилдан кучга кирган “Университетлар 
тўғрисида”ги қонун эса олийгоҳларни мус
тақил юридик шахсга айлантириб, уларга 
молиявий ва ташкилий эркинлик берди. 

Сингапурда Таълим вазирлиги таълим-
нинг барча бўғинларини ягона стратегия 
асосида бошқаради. Мамлакатдаги ягона 
педагогик кадрлар тайёрлаш маркази бўл-
ган Миллий таълим институти бўлажак 
ўқитувчиларни энг иқтидорли битирувчи-
лар орасидан саралаб олади. Бу изчил тизим 
натижасида Сингапур ўқувчилари PISA-
2022 тадқиқотида математика, ўқиш савод-
хонлиги ва табиий фанларнинг учала йўна-
лиши бўйича биринчи ўринни эгаллади.

Жанубий Кореяда 25-34 ёшли аҳоли-
нинг қарийб 70 фоизи олий маълумотга 
эга. Бу кўрсаткич Иқтисодий ҳамкорлик ва 
тараққиёт ташкилотига аъзо давлатлар ора-
сида энг юқори натижа. Мамлакатнинг XX 
аср ўрталаридаги қашшоқликдан бугунги 
технологик етакчиликка эришган тарихий 
йўли эса инсон капиталига қилинган изчил 
сармоя иқтисодий ўсишнинг энг ишончли 
манбаи эканини исботлайди. 

Ушбу тажрибаларнинг барчасини бир-
лаштирувчи умумий хулоса шуки, муваф-
фақиятли таълим тизимлари таълимнинг 
барча босқичларини ягона мантиқ асосида 
бошқаради. Мазмун ва сифатни баҳолаш-
ни алоҳида малакали институтга юклайди, 
олийгоҳларга кенг мустақиллик бериб, улар 
ўртасида соғлом рақобат муҳитини яратади, 
ўқитувчини эса тизимнинг марказий бўғини 
сифатида қадрлайди. 

Мамлакатимизда жорий этилаётган 
янги модель айнан шу тўрт тамойилни ўзи-
да мужассам этгани Президентимиз бошчи-
лигида олиб борилаётган ислоҳотлар жаҳон 
тажрибасини чуқур ўрганган ҳолда, илмий 
асосда ишлаб чиқилаётганини кўрсатади.

талабага тўланадиган маошнинг ярмини 
давлат қоплайди, иш ва ўқишда яхши нати-
жа кўрсатган ёшлар иккинчи курсдан дав-
лат гранти асосида таҳсил олади.

Давлатимиз раҳбари дунёнинг энг куч-
ли 300 университети филиалларини мамла-
катимизга жалб этиш вазифасини белгилаб, 
нуфузли университетлар франшизасини 
олиб келган хусусий олийгоҳларнинг ла-
боратория, жиҳоз, бренд ва кампус билан 
боғлиқ харажатларининг бир қисмини қоп
лаш, муҳандислик, қишлоқ ва сув хўжа-
лиги, энергетика, сунъий интеллект ҳамда 
тиббиёт йўналишларига устуворлик бериш 
кераклигини таъкидлади. Бу ташаббус
лар жорий йил баҳорида эълон қилинган  
“U10 — Ўзбекистоннинг глобал даражада-
ги илғор университетлари” дастури билан 
уйғунлашиб, танлов асосида 10 та олий 
таълим ташкилотига миллий тадқиқот 
университети мақоми берилиши ва уларда 
илмий кластерлар ташкил этилиши мам-
лакатимиз илм-фанини жаҳон майдонига 
олиб чиқишнинг стратегик йўлини белги-
лайди. Олий таълимда давлат аралашувини 
қисқартириш ва олийгоҳларга академик, 
ташкилий ва молиявий мустақиллик бериш 
сиёсати ушбу ташаббусларнинг мантиқий 
давоми бўлиб, қайси университет сифатли 
таълим бераётганини эркин рақобат ва бо-
зор талаби кўрсатиб бериши лозимлиги та-
мойили олийгоҳларни ўз нуфузини, илмий 
салоҳиятини ва битирувчиларининг меҳнат 
бозоридаги рақобатбардошлигини доимий 
равишда ошириб боришга ундайди.

Мазкур ислоҳот натижасида эришила-
диган натижаларни таҳлил қилар эканмиз, 
аввало, ягона вазирлик боланинг боғчадан 
докторантурагача бўлган таълим йўлини ях-
лит ва узлуксиз траектория сифатида лойи
ҳалаш имконини беришини алоҳида қайд 
этиш лозим. Бунда ҳар бир босқичнинг таъ-
лим натижалари кейинги босқичнинг бош
ланғич талаблари билан мувофиқлашти-
рилади, “ўзбек мактаби битирувчисининг 
портрети” эса бутун тизим учун ягона мўл-
жал вазифасини бажаради. 

Иккинчидан, икки вазирликнинг так
рорланувчи функциялари, параллел ҳисобот 
тизимлари ва идоралараро мувофиқлашти-
ришга сарфланадиган вақт ва ресурслар 
қисқаради. Тежалган маблағлар эса бевоси-
та ўқитиш сифати, ўқитувчилар меҳнатини 
рағбатлантириш ва илмий инфратузилмани 
ривожлантиришга йўналтирилади. 

Учинчидан, илм-фан ва таълимнинг 
ягона бошқарувда бўлиши илмий тадқиқот-
лар натижаларини ўқув дастурларига тез-
кор жорий этиш, олийгоҳ лабораторияла-
рини иқтидорли мактаб ўқувчилари учун 
очиш, ёш тадқиқотчиларни мактаб дав-
ридаёқ аниқлаб, уларни илмий фаолиятга 
босқичма-босқич олиб киришга кенг йўл 
очади.

Тўртинчидан, бошқарувнинг ягона мар-
кази пайдо бўлиши масъулиятнинг аниқ 
манзилини белгилайди, бу эса фармонда 
алоҳида таъкидланган жамоатчилик олди-
даги ҳисобдорликни амалда таъминлаш-
нинг энг муҳим шартидир. Зеро, жамият 
таълим сифати учун ким жавобгар эканини 
аниқ билгандагина ислоҳотлар натижасини 
холис баҳолаш ва уларга фаол таъсир кўрса-
тиш имкониятига эга бўлади. 

Бешинчидан, ислоҳотнинг энг узоқ 
муддатли самараси инсон капитали ва иқти-
содий ўсиш билан боғлиқ бўлиб, Жаҳон 
банкининг 2020 йилги Инсон капитали ин-
дексида 62 фоиз натижани қайд этган Ўз-
бекистон учун бу кўрсаткични изчил оши-
риш миллий тараққиётнинг ҳал қилувчи 
омилига айланади. Халқаро тадқиқотларда 
таълимнинг ҳар бир қўшимча йили инсон 
даромадини ўртача 9 фоиз атрофида ошири-
ши қайд этилади. Шундан келиб чиқадиган 
бўлсак, “Ўзбекистон — 2030” стратегияси-
да белгиланган олий таълим қамровини 50 
фоизга етказиш мақсадига эришиш ва таъ-
лим сифатини халқаро даражага кўтариш 
мамлакат иқтисодиётининг рақобатбар
дошлигини таъминлайдиган асосий ресурс 
бўлиб хизмат қилади.

Ислоҳотнинг бу салоҳиятини тўлиқ 
рўёбга чиқариш жамиятнинг барча қатлам-
лари, айниқса, илмий жамоатчиликнинг 
фаол иштирокини тақозо этади. Шу боис, 
ижтимоий-маънавий тадқиқотлар соҳа-
сидаги кузатишларимиз асосида бир неча 
таклифни илгари суриш мақсадга мувофиқ 
деб ҳисоблаймиз.

Биринчи таклиф боланинг боғчадан 
докторантурагача бўлган таълим йўлини 
қамраб оладиган ягона рақамли “таълим 
траекторияси” платформасини яратиш 
билан боғлиқ. Бу платформада ҳар бир 

таълим олувчининг ютуқлари, сертифи-
катлари, олимпиада натижалари ва касбий 
қизиқишлари шахсий маълумотлар мах-
фийлигини тўлиқ кафолатлаган ҳолда жам-
ланиб борса, Таълим сифатини таъминлаш 
миллий агентлиги таълим натижаларини 
босқичлараро таҳлил қилиш, ўқув дастур-
ларидаги бўшлиқларни аниқлаш ва иқти-
дорли ёшларни эрта аниқлаш учун ишонч-
ли далиллар базасига эга бўлади. Эстония 
ва Сингапур тажрибаси кўрсатганидек, 
таълимни бошқаришда ягона маълумотлар 
тизими мавжудлиги қарорларни тахминлар 
асосида қабул қилиш амалиётидан илмий 
асосланган сиёсатга ўтишнинг энг муҳим 
шарти ҳисобланади.

Иккинчи таклиф “ўзбек мактаби бити-
рувчисининг портрети”ни миллий-маъна-
вий мерос билан уйғун ҳолда бойитишга 
қаратилган. Бунда Абу Наср Форобийнинг 
фозил одамлар шаҳри ҳақидаги қарашлари, 
Алишер Навоийнинг комил инсон кон-
цепцияси, Абдулла Авлонийнинг тарбия 
ҳақидаги таълимоти каби бой маънавий 
меросимиз замонавий компетенциялар ти-
зимига илмий асосда сингдирилса, рақам-
ли ва танқидий фикрлаш кўникмалари 
миллий ўзликни англаш ва юксак ахлоқий 
фазилатлар билан уйғунлашади. Бу ишга 
Республика Маънавият ва маърифат мар-
кази ҳузуридаги Ижтимоий-маънавий 
тадқиқотлар институти, Фанлар академия-
сининг гуманитар йўналишдаги институт-
лари ва педагогика олийгоҳлари олимлари-
ни жалб этиб, тарбия мазмунини боғчадан 
олий таълимгача бўлган барча босқичлар 
учун изчил ишлаб чиқиш мақсадга муво-
фиқдир.

Учинчи таклиф фармонда белгилан-
ган жамоатчилик олдидаги ҳисобдорлик-
ни тизимли шаклга келтириш хусусида.  
Таълим ва илм-фан вазирлиги ҳар йили 
“Ўзбекистонда таълим ва илм-фаннинг ҳо-
лати тўғрисида”ги миллий маърузани тай-
ёрлаб, уни мустақил экспертлар хулосаси 
билан бирга очиқ эълон қилиши, маърузада 
ҳар бир ҳудуд ва ҳар бир таълим босқичи 
бўйича сифат индекси, PISA, PIRLS ва 
TIMSS каби халқаро тадқиқотлар натижа-
лари, илмий нашрлар ва патентлар дина-
микаси акс эттирилиши мақсадга мувофиқ-
дир. Бундай амалиёт Финляндия, Япония 
ва Жанубий Корея каби мамлакатларда 
таълим сиёсатини жамият билан доимий 
мулоқотда ривожлантиришнинг самарали 
воситаси бўлиб келмоқда. Бизда эса у ота-
оналар, ўқитувчилар ва иш берувчиларнинг 
ислоҳотларга бўлган ишончини янада му-
стаҳкамлашга хизмат қилади.

Тўртинчи таклиф илм-фан ва олий таъ-
лим интеграциясини чуқурлаштиришга 
дахлдор. Фанлар академияси институтлари 
ва университетлар ҳамкорлигида қўшма 
докторантура мактабларини ташкил этиш, 
илмий грантларни очиқ танлов асосида, 
халқаро экспертиза иштирокида тақсимлаш, 
ҳар бир йирик илмий лойиҳа доирасида та-
лабалар ва иқтидорли мактаб ўқувчилари 
учун тадқиқот амалиётини таркибий қисм 
сифатида белгилаш мақсадга мувофиқдир. 
Бу ёндашув илмий салоҳиятнинг ёшари-
шига, тадқиқот натижалари иқтисодиёт 
тармоқларига тезкор жорий этилишига ва 
Президентимиз белгилаб берган “тармоқ —  
корхона — олий таълим ташкилоти —  
илмий ташкилот” занжири тўлақонли 
ишлашига хизмат қилади.

Таълим ва илм-фан вазирлиги таш-
кил этилиши мустақиллик йилларида бо-
сиб ўтилган йўлнинг мантиқий натижаси 
ва янги Ўзбекистон тараққиётининг янги 
босқичига ўтишнинг институционал асоси, 
давлатимиз раҳбарининг таълимни миллий 
тараққиётнинг ҳал қилувчи омили сифати-
да кўрадиган узоқни кўзловчи сиёсатининг 
ёрқин ифодаси бўлди. Бундан бир асрдан 
зиёд вақт олдин маърифатпарвар бобомиз 
Абдулла Авлоний “Тарбия биз учун ё ҳаёт —  
ё мамот, ё нажот — ё ҳалокат, ё саодат — ё 
фалокат масаласидир”, деб ёзган эди. Бугун 
бу ҳикмат янги мазмун касб этиб, давлат 
сиёсатининг энг устувор йўналишига ай-
лангани ҳар бир зиёлини, ҳар бир устоз ва 
мураббийни қувонтиради. Боғча, мактаб, 
техникум, олийгоҳ ва илмий муассасалар-
ни ягона мақсад сари бирлаштирган янги 
тизим Учинчи Ренессанс пойдеворини 
мустаҳкамлаб, юртимизда Форобий, Беру-
ний, Ибн Сино ва Улуғбек каби алломалар 
анъанасини давом эттирадиган янги авлод-
ни вояга етказишга хизмат қилади. Шу маъ-
нода, бугун таълим ва илм-фанда бошлан-
ган янги давр мамлакатимизнинг эртанги 
куни учун қўйилган энг ишончли сармоя 
эканига шубҳа йўқ.

Ҳар бир халқ тарихида шундай даврлар бўладики, уларда 
қабул қилинган қарорлар бир неча авлод тақдирини белгилаб 
беради. Шу маънода, Президентимизнинг 2026 йил 3 октябрдаги 
фармонига мувофиқ, Мактабгача ва мактаб таълими вазирлиги 
ҳамда Олий таълим, фан ва инновациялар вазирлигининг ягона 
Таълим ва илм-фан вазирлиги сифатида қайта ташкил этилиши 
мамлакатимиз маърифий ҳаётида янги саҳифа очди. Ушбу 
ислоҳотнинг асосий мақсади таълим, тарбия ва илм-фаннинг 
яхлит тизимини замон талаблари асосида ташкил этиш, таълим 
сифати ва самарадорлигини ошириш ҳамда инсон капиталини 
ривожлантириш бўйича ишларни янги даражага олиб чиқишдан 
иборат. Бунда таълимнинг барча турлари ўртасидаги узвийлик 
ва бардавомликни таъминлаш, мактабгача таълимдан олий 
таълимгача бўлган барча босқичлар ҳамда илмий фаолиятни 
қамраб олган ягона самарали бошқарув тизимини жорий этиш, 
бу тизимнинг жамоатчилик олдидаги ҳисобдорлигини ошириш 
кўзда тутилган. 

ТАЪЛИМ ВА ИЛМ-ФАНДА
янги давр

Таҳлил

Бундан бир асрдан зиёд вақт олдин маърифатпарвар бобомиз Абдулла Авлоний “Тарбия биз учун  
ё ҳаёт — ё мамот, ё нажот — ё ҳалокат, ё саодат — ё фалокат масаласидир”, деб ёзган эди.  

Бугун бу ҳикмат янги мазмун касб этиб, давлат сиёсатининг энг устувор йўналишига айлангани  
ҳар бир зиёлини, ҳар бир устоз ва мураббийни қувонтиради.

Ягона вазирлик ташкил этилиши  
Президентимизнинг устоз ва мураббийлар 
билан ўтказган учрашувида илгари сурил-
ган ташаббуслар билан узвий боғлиқдир.  

Мактаб таълими бўйича ташаббуслар 
орасида математика, физика, кимё ва био-
логияни чуқур ўқитишга алоҳида эътибор 
қаратилгани диққатга сазовор. Ўқувчилар 
сони 25 нафардан ошган синфларда ушбу 
фанлар икки гуруҳга бўлиб ўқитилади, 
миллий сертификатга эга ўқитувчиларга 
50 фоиз устама тўланади, ҳар йили 208 та 
туман ва шаҳардаги етакчи муаллимлар му-
кофотланиб, минг нафар педагог хорижда 
стажировка ўтайди. Янги ўқув йилидан 
100 та мактабда математика, информатика 
ва табиий фанлар айрим синфларда тўлиқ 
инглиз тилида ўқитилади, бу лойиҳа ўқи-
тувчилари ва мактабга тайёрлов гуруҳи 
педагогларига 100 фоиз устама белгилана-
ди. Мактаблар фаолиятини баҳолаш учун 
эса “сифат индекси” жорий этилиб, таълим 
натижалари ва педагоглар салоҳиятига қа-
раб муассасалар тоифаларга ажратилади, 
ўз тажрибаси билан бошқа мактабларнинг 
юқори тоифага ўтишига кўмаклашган 
илғор мактабларнинг педагогик жамоаси 30 
фоиз устама олади. Ўқитувчилар малакаси-
ни оширишда мажбурий бир ойлик курслар 
ўрнига касбий ривожланиш ваучерлари 
берилиб, педагоглар ўз натижасига қараб  
18 соатдан 72 соатгача бўлган ўқув дасту-
рини мустақил танлаши, олимпиада ғолиб-
ларини тайёрлаган устозларнинг тўғридан 
тўғри олий тоифага эга бўлиши, таълим-
нинг барча бўғинларидаги илғор педагоглар 
учун Абдулла Авлоний номидаги алоҳида 
давлат мукофотини таъсис этиш таклифи 
ўқитувчи меҳнатини эъзозлашнинг янги 
босқичини бошлаб беради.

Мактабгача таълимда боғчани бола-
нинг қобилияти кашф этиладиган маскан-
га айлантириш вазифаси қўйилди. Илғор 
хорижий тажриба асосида ишлаб чиқилган 
ва ўйин орқали таълим беришга йўналти-
рилган дастур бўйича 180 минг тарбиячи 
ва педагог ўқитилмоқда, йил якунига қа-
дар бу дастур 38 мингдан ортиқ боғчанинг 
барчасига жорий этилади. Келаси йилдан 
2-3 ёшли фарзандини оилавий боғчага 
берган ишли оналарнинг бадал пули бюд-
жетдан қопланиши эса оила институтини 
мустаҳкамлашга қаратилган ижтимоий сиё
сатнинг ёрқин ифодасидир. 

Алоҳида таълим эҳтиёжига эга болалар-
нинг тенгдошлари билан бир муҳитда ўқи-
шини таъминлаш мақсадида инклюзив ша-
роит яратилган мактаблар сони икки йилда 
729 тадан 3 минг 591 тага, яъни қарийб беш 
баробар оширилди. Ўқувчи ўринларига та-
лаб юқори 52 та туманда хусусий мактаблар 
ташкил этиш учун имтиёзли кредит ва суб-
сидия ажратилиши, бўш турган давлат би-
ноларининг хусусий мактабларга ўн йилга 
бепул ижарага берилиши, фарзанди хусу-
сий мактабда ўқийдиган ота-оналар учун 
солиқ олинмайдиган даромад чегарасининг 
3 миллиондан 6 миллион сўмга оширилиши 
эса давлат ва хусусий сектор ҳамкорлиги-
нинг янги имкониятларини очади.

Профессионал таълимда сўнгги икки 
йилда 104 та техникумга халқаро дастурлар 
жорий этилди. Техникумларнинг 25 минг 
корхона билан ҳамкорлиги 100 мингдан 
зиёд ёшга ўқиш билан бир вақтда даромад 
топиш имконини берди. Дуал таълимда 
касб ўрганаётганларга 1 миллион 300 минг 
сўмгача стипендия тўланмоқда. Илк бор ўт-
казилган “Янги Ўзбекистон бунёдкорлари” 
касб танловида 170 минг ўқувчи иштирок 
этгани ёшлар орасида ишчи касбларга қи-
зиқиш қайта уйғонаётганини кўрсатади. 

Президентимиз мактаб битирувчиси 
катта ҳаётга касб ва хорижий тилни эгалла-
ган ҳолда кириб бориши зарурлигини таъ-
кидлаб, мактаб директорларига бу борада 
қўшимча ваколатлар берилиши, ҳамкорлик-
ка тайёр тадбиркорлар учун шароит яра-
тилишини белгилади, бу вазифаларни ҳал 
этиш эса айнан мактаб, техникум ва олий-
гоҳни ягона бошқарув остида бирлаштир-
ган тизимда энг самарали амалга оширили-
ши мумкин.

Олий таълим бўйича учрашувда бил-
дирилган фикрлар ислоҳотнинг энг дадил 
йўналишларини акс эттиради. Президен-
тимиз университетлардаги дарсликлар маз-
муни ва мутахассислар тайёрлаш сифати 
бугунги талабларга тўлиқ жавоб бермаёт-
ганини очиқ танқид қилиб, муҳандислик ва 
тиббиёт олийгоҳлари замонавий йўналиш
лар бўйича янги ўқув адабиётларини яра-
тиши, илғор хорижий китобларни таржима 
қилиш ва мослаштириш ишларини кучай-
тириши зарурлигини таъкидлади. 

“Корхона — олийгоҳ — мақсадли кадр” 
тамойили асосидаги дуал таълим тизими 
келаси йилдан 75 та, 2028 йилдан эса барча 
олийгоҳларда йўлга қўйилади. Бунда корхо-
налар ўз эҳтиёжига мос номзодларни ўқи-
тиш учун буюртма беради, ишга олинган 

2026 йил 8 октябрь, 208-сон

кўзгу

Газетадаги материалларни лотин ёзувига 
асосланган ўзбек алифбосида ўқиш  

учун мазкур QR-kodни сканер қилинг.

Газетадаги материалларни лотин ёзувига 
асосланган ўзбек алифбосида ўқиш  

учун мазкур QR-kodни сканер қилинг.

“ШАРҚ” нашриёт-матбаа акциядорлик компанияси босмахонасида чоп этилди.
Босмахона манзили: Тошкент шаҳри, Буюк Турон кўчаси, 41-уй.

Муассис:
Ўзбекистон Республикаси 

Вазирлар Маҳкамаси

Бош муҳаррир: 

Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  Г-1046.

29213 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “ШАРҚ” НМАК масъул.

Босмахона телефони: (71) 233-11-07.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Сардор Толлибоев
Мусаҳҳиҳ: Шерзод Маҳмудов
Дизайнер: Зафар Рўзиев
                                               

Қабулхона: (71) 233-56-33
Эълонлар бўлими: (71) 233-70-98

Девонхона ва ишонч телефони: 
(71) 233-56-60

E-mail: info@yuz.uz 
Веб-сайт: www.yuz.uz: (71) 233-47-05 ЎзА якуни — 01:53  Топширилди — 02:00

Мансур ЮНУС,
Давлат сиёсати ва бошқаруви 

академияси доценти,
Республика “Маърифат” 

тарғиботчилар жамияти аъзоси

Тарихини билган халқ ўзлигини англай-
ди, ўзлигини англаган халқ ўз келажагини 
ўзи белгилайди. Том маънода 2026 йили 
мамлакатимизда тарих зарварақларининг 
янги саҳифалари очилмоқда. Мустақилли-
гимизнинг 35 йиллик тантанаси ҳикматларга 
бой бўлди. Ушбу шукуҳли байрам Иккинчи 
Ренессанс даври асосчиси, буюк Соҳибқи-
рон Амир Темур бобомизнинг 690 йилли-
ги, шеърият мулкининг султони Алишер 
Навоий бобомизнинг 585 йиллиги билан уй-
ғунлашиб кетди.

Бу — маънавият байрами. Бу — баша-
рият байрами. Учта тамаддун тўқнашган 
улуғворлик ва ғурур байрами. 

Қадимдан боболаримиз кўҳна Самар
қанд, Бухорои шариф, маърифат ўчоғи 
бўлмиш Хива ва Шаҳрисабз каби тарихий 
кентлар билан дунёни мафтун айлаган бўл-
са, бугун Янги Тошкент буюк тарих, бугун 
ва келажакни боғлайдиган маънавий кўприк 
вазифасини ўтамоқда. “Гиннесс рекордлари 
китоби”дан жой олган муҳташам мусиқий 
фаввора, довруғи оламга кетган “Янги Ўз-
бекистон” университети, илм-маърифат 
маскани бўлмиш Алишер Навоий номидаги 
Ўзбекистон Миллий кутубхонасининг қад 
ростлагани ҳам тўйга тўёна бўлди. Янги 
Тошкент биз учун маънавият кўзгусидир.

Миллатнинг буюк келажаги ҳам, тари-
хий хотираси ҳам маънавий илдизларидан 
куч олади. Республика Маънавият ва маъри-
фат маркази ташаббуси билан “Бирлашиб, 
буюк тарих яратамиз” мавзусида “Маърифат 
карвони” илмий-маърифий тадбирларига 
старт берилди.

Бугунги Ўзбекистон мустақиллик йил-
ларида сиёсий, иқтисодий ва ижтимоий 

соҳаларда катта ўзгаришларни бошдан ке-
чирмоқда. Миллий давлат институтлари 
мустаҳкамланди, замонавий иқтисодиёт ва 
инфратузилма ривожланмоқда, таълим ва 
илм-фанга эътибор кучаймоқда. Шу билан 
бирга, миллий қадриятлар, она тилимиз, 
тарихий меросимиз ва маданиятимизни 
асраб-авайлаш мустақилликнинг муҳим на-
тижаларидан биридир.

Мен ёш олим ва Республика Маърифат 
тарғиботчилари жамияти аъзоси сифатида 
турли ташкилот ва вазирликларда давла-
тимиз раҳбарининг мустақиллигимизнинг 
35 йиллигига бағишланган тантанали ма-
росимда сўзлаган нутқи ва унда белгилаб 
берилган устувор вазифалар ҳақида давлат 
хизматчиларига янада кенгроқ тушунтириш 
ишларида иштирок этиб келмоқдаман.

Бугунги оқилона ислоҳотлар замирида 
буюк келажак ётибди. Тарих бизга қараб ту-
рибди. Шу боис, Президентимизнинг аслида 
буюк истиқлолимиз илдизлари уч минг йил-
дан зиёд бўлган давлатчилик анъаналаримиз 
ва қадимий цивилизациямиз тарихига бориб 
тақалади деган сўзлари айни ҳақиқатдир.

Боболаримиз ўз даврида Ренессанс ярат-
ди. Энди навбат бизники. Бизнинг қўлимиз-
да илм бор. Қалбимизда — Ватан. Онгу шуу-
римизда эса буюк мақсад.

Аслида, дунёда бу каби уч минг йиллик 
узлуксиз давлатчилик анъанасига эга миллат 
кам учрайди. Тарих — интеллектуал мерос. 

Учрашувда таъкидланганидек, бугун 
сунъий интеллект билим олиш ва меҳнат 
қилиш усулларини тубдан ўзгартирмоқда. 
Бироқ ҳеч бир технология, ҳеч бир ақлли 
машина боланинг қалбига устоз каби йўл 
топиб, унга Ватанга муҳаббат ва масъули-
ят туйғусини сингдира олмайди. Тадбирда 
таълим ва илм-фан фидойиларига давлат 
мукофотлари топширилди. Мукофотлан-
ганлар орасида нафақат педагоглар, балки 
таълим ривожига ҳисса қўшаётган тад-
биркорлар ва хорижлик ҳамкорлар ҳам 
борлиги диққатга сазовор. Таълимнинг 
барча бўғинидаги илғор муаллимлар учун 
буюк маърифатпарвар Абдулла Авлоний 
номидаги алоҳида давлат мукофоти таъ-
сис этилиши эса соҳа ходимларига янада 
куч-ғайрат бағишлайди.

Таълимни ривожлантириш янги Ўз-
бекистонни барпо этишнинг энг муҳим 
шарти. Мамлакатимизда кейинги ўн йилда  
1 миллион 800 минг ўринли боғча,  
1,5 миллион ўринли мактаблар барпо этил-
ди, 10 мингдан зиёд таълим муассасаси 
замонавий кўринишга келтирилди. Бироқ 
энг эътиборли жиҳат шуки, давлатимиз 
раҳбари бинолардан ҳам муҳимроқ масала 
ўқитиш мазмуни ва сифати эканини қайд 
этиб, “Биз болаларимизни пахта даласи-
дан мактаб партасига, ўқитувчиларни таъ-
лим жараёнига қайтардик”, деди. Мана шу 
гапда бутун бир даврнинг инсонпарварлик 
мазмуни жо бўлган. Чунки бола пахта да-
ласида эмас, партада, синфхонада камол 
топиши керак.

2018 йилдан бошланган янги авлод 
дарсликларини яратиш масаласи бугун ўз 
самарасини бермоқда. Хориж тажрибаси 
ўрганилиб, 8-синфгача дарсликлар янги-
ланди. Биргина жорий йилда 400 дан зиёд 
мутахассис иштирокида 324 дарслик қайта 
ишланди. Улар болаларда миллий қадрият
лар, табиатга масъулиятли муносабат, 
рақамли ва молиявий саводхонлик билан 
бирга мустақил ҳамда танқидий фикрлаш 
кўникмаларини ривожлантиришга қара-
тилган. 2030 йилга қадар юқори синфлар 
учун дарсликлар ҳам янгиланади.

Ислоҳотлар натижаси ўқувчиларнинг 
ютуқларида яққол кўринмоқда. PISA рей-
тингида 15 ёшли ўғил-қизларимиз табиий 
фанлар бўйича 32 поғона юқорилаб, 
48-ўринни эгаллади. Шу йилнинг ўзида 
ёшларимиз нуфузли олимпиадаларда 228 
медалга сазовор бўлди. Мактаб давридаёқ 

Таълимга таянч. Илм-фан ва инновация, 
рақамли трансформация эса маънавий пой-
девордир.

Уч минг йиллик тарих келажакка йўл 
кўрсатувчи маънавий компасимиздир. Уч 
минг йиллик илдиз Учинчи Ренессанс учун 
маънавий, қонуний пойдевордир.

Биз янги Ўзбекистон тарихини ёзадиган 
авлодмиз! Биз буюк тарих меросхўрларимиз. 
Буюк келажакка асос соладиган, янги давр 
яратадиган авлодмиз.

Соҳибқирон бобомиз ўз тузуклари-
да “Мамлакатни адолат билан бошқар-
дим, машварат қилдим”, дейди. Бугунги 

ислоҳотларда ҳам “Халқ билан мулоқот” ва 
“Инсон қадри учун” деган юксак тафаккур 
мужассам.

Адолат бўлса — ишонч, ишонч бўлса —  
бирлик бўлади. Бирлик бўлса — қудрат 
бўлади.

Байрам маросимида жадид боболари-
миз олдидаги маънавий қарзимиз адо эти-
лаётгани ҳам тилга олинди. 1200 нафар қа-
тағон қурбони оқланди. Абдулла Қодирий ва 
Исҳоқхон Ибрат уй музейлари иш бошлади. 
Маърифатпарвар бобомиз Абдурауф Фит
ратнинг “Эй улуғ Турон, арслонлар ўлкаси. 
Сен кучсиз эмассан!” деган хитоби бугун 
ҳам миллатни уйғотиш даъватидир.

Истиқлол сабаб шону шавкатимиз, 
муқаддас динимиз, она тилимиз ва миллий 
қадриятларимиз тикланди. Мустақиллик ўз 
тақдирини ўзи белгилаш, дунёга овоза би-
лан чиқиш ва ўз тарихини ўзи ёза билишдир. 
Азим пойтахтимизда Ислом цивилизацияси 
маркази, Самарқандда Имом Бухорий маж
муаси ва ҳадис мактаблари бунёд бўлиши 
бугунги кунга қўйилган тирик ҳайкал демак-
дир. Жонажон юртимиз азалдан мутафак-
кирлар, азиз авлиёлар, буюк алломалар юрти 
бўлган муқаддас заминдир.

Мустақиллик байрами арафасида ке
йинги олтин даврнинг етти миллий дастури 
ҳам келтириб ўтилиши янги Ўзбекистон-
нинг маънавий қиёфаси ва юксак тараққиёти 
намунасидир.

чет тили ва фанлардан халқаро сертифи-
кат олган ўқувчилар сони 100 мингга етди. 
Бу рақамлар қалбни қувончга тўлдиради. 
Зеро, бу медаллар ва сертификатлар орти-
да минглаб устозларнинг туну кун қилган 
меҳнати, фарзандларимизнинг тийрак ни-
гоҳи, ёруғ келажакка ишончи турибди.

Педагогларни қўллаб-қувватлаш ҳам 
самара бермоқда. Халқаро ва миллий 
сертификатга эга ўқитувчилар сони беш 
йилда 29 мингдан 143 мингга етди. Мак-
табларда ўқитувчи тақчиллиги уч баробар 
камайди. Бугун 40 минг муаллим 1000 
доллардан, яна 1500 нафари эса 2000 дол-
лардан юқори маош олмоқда. Бу педагог 
меҳнати қадрланаётгани, “Инсон қадри 
учун” ғояси айнан ўқитувчи тимсолида 
рўёбга чиқаётгани исботидир. “Йил ўқи-
тувчиси” танлови энди боғча тарбиячи-
лари ва техникум усталарини ҳам қамраб 
олади. Демак, меҳр дарёсининг ҳар бир 
томчиси, маърифат қуёшининг ҳар бир қа-
тим нури қадрланади.

Президентимиз келгусидаги вазифа-
ларга тўхталар экан, мактаб битирувчиси 
катта ҳаётга касб ва хорижий тилни эгаллаб 
чиқиши зарурлигини таъкидлади. Мактаб 
директорларига қўшимча ваколатлар бери-
лади, ҳамкорликка тайёр тадбиркорлар учун 
шароит яратилади. Ёшларни мактабданоқ 
касбга тайёрлаш ва таълим босқичлари ўр-
тасидаги узвийликни таъминлаш бўйича 

комиссия тузилади. Иқтисодиётнинг тех-
нологик ривожи учун математика, физика, 
кимё ва биологияни чуқур ўқитишга алоҳи-
да эътибор қаратилади. Бу фанлар ўқувчи-
лар сони 25 нафардан ошган синфларда 
икки гуруҳга бўлиб ўқитилади. Демак, 
ҳар бир болага алоҳида эътибор, алоҳида 
меҳр берилади. Миллий сертификатга эга 
ўқитувчиларга 50 фоиз устама тўланади. 
Ҳар йили минг нафар педагог хорижда ста-
жировка ўтайди, олимпиада ғолибларини 
тайёрлаган устозлар тўғридан тўғри олий 
тоифага эга бўлади.

Бошланғич синфлар учун ҳам фан 
олимпиадалари йўлга қўйилади. Кела-
си йилдан 4-синфлар ўртасидаги танлов 
ғолиблари компьютер билан, уларнинг 
устози эса пул мукофоти билан рағбат-
лантирилади. Янги ўқув йилидан 100 та 
мактабда математика, информатика ва 
табиий фанлар инглиз тилида ўқитила-
ди. Бу лойиҳа педагогларига 100 фоиз 
устама белгиланади. Мактаблар фаолия
тини баҳолаш учун “сифат индекси” жо-
рий этилади. Илғор мактаблар ўз таж
рибаси билан бошқаларга кўмаклашса, 
уларнинг жамоаси 30 фоиз устама ола-
ди. Ўқитувчилар малакасини оширишда 
мажбурий курслар ўрнига касбий ри-
вожланиш ваучерлари берилади. Яъни 
устоз ўз натижасига қараб ўзи танлайди. 
Бу педагогнинг шахси, эрки ва қадрига 
ҳурмат ифодасидир.

Икки йилда инклюзив шароит яратил-
ган мактаблар сони қарийб беш баробар 
ошиб, 3591 тага етди. Тошкентда иш бош
лаган кўп функционал инклюзив ресурс 
мактаби тажрибаси тез орада Хоразм, 
Жиззах, Самарқанд вилоятларида, сўнг 
барча ҳудудда жорий этилади. Мана шу — 
давлатнинг қудрати инсон қадрини қанча-
лик ҳимоя қила олиши билан белгиланади 
деган ҳақиқатнинг энг таъсирчан исботи. 
Чунки ҳар бир боланинг — жисмоний 
имконияти чекланган ўғил-қизнинг ҳам 
тенгдошлари билан бир муҳитда, бир меҳр 
остида таълим олиши чинакам инсоний-
лик, чинакам адолатдир.

Мактабгача таълимда ҳам боғча бо-
ланинг қобилияти кашф этиладиган мас
канга айланиши зарурлиги таъкидланди. 
Ўйин орқали таълим беришга қаратилган 
дастур бўйича 180 минг тарбиячи ўқи-
тилмоқда, йил якунига қадар бу дастур  
38 мингдан ортиқ боғчанинг барчаси-
га киритилади. Ишли оналарни қўллаб-

қувватлаш учун эса келаси йил 1 январдан 
2-3 ёшли фарзандини оилавий боғчага 
берган аёлларнинг бадал пули бюджетдан 
қопланади. Мана шу нозик ғамхўрликлар-
да она қадри, бола қадри, оила қадри, бир 
сўз билан айтганда, инсон қадри ва қадри-
ятларимиз яққол кўзга ташланади.

Касбий таълимда сўнгги икки йил-
да 104 та техникумда халқаро дастурлар 
жорий этилди. Техникумларнинг 25 минг 
корхона билан ҳамкорлиги 100 мингдан 
зиёд ёшга ўқиш билан бирга даромад 
топиш имконини берди. Дуал таълимда 
стипендия 1 миллион 300 минг сўмгача 
тўланмоқда. Илк бор ўтказилган “Янги 
Ўзбекистон бунёдкорлари” касб танлови-
да 170 минг ўқувчи иштирок этди. Энг му-
носиблар 2028 йили Токиода ўтказилади-
ган касблар бўйича жаҳон чемпионатига 
тайёрланади. 

Олий таълим ҳақида сўз борар экан, 
мамлакатимизда талабалар сони 1 мил
лион 600 мингга етгани, еттита олийгоҳ 
17 та фан бўйича халқаро рейтингларга 
киргани қайд этилди. Бироқ олий таъ-
лим муассасаси раҳбари сифатида мен 
Президентимизнинг адолатли танқидини 
алоҳида масъулият билан қабул қилдим. 
Давлатимиз раҳбари университетларда-
ги дарсликлар мазмуни ва мутахассислар 
тайёрлаш сифати бугунги талабга тўлиқ 
жавоб бермаётганини айтди. Бу бизга қа-
рата айтилган огоҳлантириш, айни пайтда 
ишонч ифодасидир. Ректорларнинг таъ-
лим сифати ва натижаси учун масъулияти 
оширилади. Давлат университетлари куза-
тув кенгашлари аъзоларининг учдан икки 
қисми хусусий сектор ва хорижий олий-
гоҳлар вакилларидан шакллантирилади, 
кенгашлар ҳар йили камида 50 та дарслик 
яратади, битирув ишлари эса иқтисодиёт-
нинг амалий масалаларига қаратилади.

Олийгоҳларда “корхона — олийгоҳ — 
мақсадли кадр” тамойили асосида дуал 
таълимни ривожлантириш кўзда тутилган. 
Тизим келаси йилдан 75 та, 2028 йилдан 
барча олийгоҳда йўлга қўйилади. Ишга 
олинган талабага тўланган маошнинг 
ярмини давлат қоплайди. Яхши натижа 
кўрсатган ёшлар иккинчи курсдан давлат 
гранти асосида ўқийди. 

Бундан ташқари, давлатимиз раҳбари 
дунёнинг энг кучли 300 университети фи
лиали мамлакатимизга жалб этилишини 
айтди. Муҳандислик, қишлоқ ва сув хўжали-
ги, энергетика, сунъий интеллект ҳамда тиб-
биёт йўналишларига устуворлик берилади. 
Буларнинг барчаси бир мақсадга — ёшла-
римизнинг етук, билимли, рақобатбардош 
кадр бўлиб вояга етишига хизмат қилади.

Устозни эъзозлаш бир касб эгасини 
эмас, бутун бир миллат келажагини эъзоз
лаш дегани. Чунки болани тарбиялайди-
ган — устоз, миллат келажагини қуради-
ган — устоз, инсон қадрини энг аввал дарс 
соатида улуғлайдиган яна ўша устоздир.

Экилган ҳар бир уруғ бир кун униб 
чиқади, берилган ҳар бир меҳр бир кун ўз 
мевасини беради. Бизнинг бурчимиз бугун 
партада ўтирган фарзандларимизни эртан-
ги куннинг ёруғ нурларига элтиб қўйиш-
дир. Шу ишонч, шу умид, шу меҳр бизни 
олдинга етаклайди. 

Баҳодиржон 
ШЕРМУҲАММАДОВ,

Фарғона давлат университети 
ректори

УЛУҒВОР ТАРИХИМИЗ 
МАЪНАВИЙ 

ЙЎЛЧИРОҒИМИЗДИР
Ўзбекистон мустақиллигининг илдизлари халқимизнинг кўп 
асрлик давлатчилик тарихи, озодлик ва эркинлик учун олиб 
борган курашлари билан чамбарчас боғлиқ. Амир Темур ва 
темурийлар даври, жадидчилик ҳаракати ҳамда ХХ асрдаги 
миллий уйғониш жараёнлари халқимизнинг ўзлигини англаб 
етишида муҳим ўрин тутган.ишонч бизни 

НУРЛИ МАНЗИЛЛАР САРИ ЕТАКЛАЙДИ

Президентимиз Ўқитувчи ва мураббийлар куни муносабати 
билан бўлиб ўтган учрашувда устозларни улуғлаб, “Ўқитувчи — 
меҳр дарёси, ўқитувчи — эзгулик булоғи, ўқитувчи — маърифат 

қуёши!” дея таърифлади. Бу сўзлар, табиийки, ҳар бир соҳа вакили, 
илм аҳлини жуда мамнун қилди, таъсирлантирди. Зеро, бу фикр 
ушбу касб эгалари учун катта эътироф бўлди. Камолот пиллапояси

